
Formáli 

Ritgerð þessi er 12 eininga lokaverkefni höfundar til BA-prófs í stjórnmálafræðideild 

Háskóla Íslands.  

Höfundur skiptir BA-gráðu sinni á milli stjórnmálafræðideildar og 

viðskiptafræðideildar, 120 ETC einingar í stjórnmálafræði og 60 ETC einingar í 

viðskiptafræði. Áhugi höfundar á stjórnunarfræðum kviknaði í námskeiðinu Stjórnun og 

skipulagsheildir. Stjórnun sem fag hefur snertifleti við flest svið samfélagsins, auk þess 

að vera kennt innan stjórnmálafræðideildar Háskóla Íslands í námskeiðinu Opinber 

stjórnsýsla (STJ202G). Á framangreindum forsendum taldi höfundur borðliggjandi að 

sameina nám sitt í báðum áður nefndum deildum við þetta áhugasvið sitt, en höfundur 

hefur iðkað körfuknattleik um árabil, leikmaður meistaraflokks ÍR í úrvalsdeild. 

Verkefnið var unnið frá september 2015 til janúar 2016. Höfundur vill þakka 

leiðbeinanda sínum, Gesti Páli Reynissyni fyrir góða leiðsögn og leiðbeiningar frá upphafi 

til enda verkefnisins. Móður minni Hönnu Björgu Vilhjálmsdóttur og móðursystur Ingu 

Maríu Vilhjálmsdóttur vil ég jafnframt þakka fyrir yfirlestur verkefnisins. Allar villur sem 

kunna að leynast í þessu verkefni er alfarið á ábyrgð höfundar. Jafnfram vill höfundur 

þakka Hannesi Jónsyni framkvæmdastjóra og formanns KKÍ fyrir auðsýndan velvilja og 

öðrum stjórnarmönnum KKÍ fyrir að svara könnun höfundar. Að lokum vil ég þakka 

ástkonu minni, Steinunni Björnsdóttir fyrir framúrskarandi stuðning og hvatningu.  

Ég vil tileinka þessari ritgerð ömmu minni, Vigdísi Pálsdóttur og afa mínum heitnum, 

Vilhjálmi Grímssyni fyrir ómetanlegan stuðning og hvatningu í gegnum allan minn 

námsferil og líf. 

Útdráttur 

Í ritgerðinni leitast höfundur við að greina nokkra fleti stjórnskipulags 

Körfuknattleikssambands Íslands.1 Við greininguna er stuðst við kenningar um 

stjórnskipun félagasamtaka og annarra tegunda skipulagsheilda. Þar má helst nefna 

kenningar um umhverfi skipulagsheilda og hvernig ytri aðstæður hafa mótandi áhrif á 

formgerð skipurita. Einnig verður fjallað um ólík líkön um hlutverk stjórna 

félagasamtaka, samband og samstarf stjórna og framkvæmdastjóra meðal annars með 

hliðsjón af sambandi umbjóðanda og fulltrúa (e. Principal agent theory). 

Í greiningunni mun höfundur meðal annars styðjast við niðurstöður úr 

spurningakönnun sem lögð var fyrir stjórnarmenn KKÍ og úrvinnslu viðtals við Hannes 

Jónsson formanns stjórnar og framkvæmdastjóra sambandsins. 

Helstu niðurstöður eru þær að Körfuknattleikssambandið er rekið á forsendum 

lífræns skipulags. Helstu áhrifaþáttur á skipulag KKÍ eru fjárhagslegar áskoranir í rekstri 

þess. Aðstæðubundnar kenningar ná ekki að útskýra til hlítar formgerð skipulagsins en 

samkvæmt þeim á fyrirsjáanleiki starfsumhverfis að stuðla að vélrænu skipulagi en sú 

staða er ekki uppi á teningnum í tilviki KKÍ. 

Einnig kemur fram að stjórn KKÍ virðist hafa nokkuð skýra mynd á hlutverk sitt en 

höfundur sér merki um veikleika og óljósa skilgreiningu í nokkrum þáttum í starfi 

stjórnar. Tekið skal fram að hætta er á umboðsvanda í samstarf og verkaskiptingu 

stjórnar og framkvæmdastjóra þar sem framkvæmdastjóri er einn stjórnarmanna. 

Samkvæmt umboðskenningum rýrir það eftirlitshlutverk og –getu stjórnar en þó virðist 

ríkja mikið traust innan yfirstjórnar KKÍ. 

 

                                                      

1 Í ritgerðinni er talað um Körfuknattleikssamband Íslands m.a. sem KKÍ. 

1  Inngangur 

Íþróttastarfsemi á Íslandi er nær öll undir hatti Íþrótta og ólympíusambands Íslands (ÍSÍ). 

Öll sérsambönd undir ÍSÍ teljast til frjálsra félagasamtaka eða til hins svokallaða þriðja 

geira. Hinn svokallaði þriðji geiri samanstendur af félagasamtökum og 

sjálfseignarstofnunum sem ekki hafa skilgreint eignarhald, starfa ekki með rekstrarlegan 

hagnað sem markmið og tilheyra ekki hinu opinbera. Þrátt fyrir þessa sérstöðu eru 

félagasamtök skilgreind sem skipulagsheildir, sem eiga margt sameiginlegt með 

skipulagslegri formgerð fyrirtækja og stofnanna. 

Körfuknattleikssamband Íslands er ein þeirra félagasamtaka sem tilheyra þriðja 

geiranum og starfar sem regnhlífarsamband fyrir öll íþróttafélög sem starfrækja 

körfuknattleiksdeild.  

Í þessari ritgerð mun höfundur skoða skipulag og formgerð KKÍ sem skipulagsheild, 

meta helstu einkenni hennar út frá kenningum fræðimanna um stjórnun og rekstur 

skipulagsheilda. Markmið höfundar er að svara þremur rannsóknarspurningum sem er 

ætlað er ná utan um það grundvallarmarkmið þessa verkefnis, sem er að greina og 

útskýra skipulag og hlutverk KKÍ. 

Rannsóknarspurningum verður gerð nánari grein í öðrum kafla en höfundur mun m.a. 

beita almennum kenningum og skilgreiningum innan stjórnunarfræða og um 

skipulagsheildir. Einnig verður stuðst við kenningar um samband umbjóðanda og fulltrúa 

(e. principal agent theories) og hættum þar á, þ.e.a.s. hinum svokallaða umboðsvanda 

(e.principal agent problem). Að lokum er ástæða að geta sérstaklega einum anga 

aðstæðubundinna kenninga (e.Contingency theories) er lýtur að áhrifum umhverfis á 

formgerð skipulagsheilda. 

Helstu heimildir sem höfundur styðst við í umfjöllun um kenningar voru bók 

Buchanan og Huczynski og bók Henry Mintzberg, Stucture in fives. Bók Ómars H. 

Kristmundssonar og Steinunnar Hrafnsdóttur, Stjórnun og rekstur félagasamtaka 

reyndist nauðsynleg við afmörkun á kenningalegri umfjöllun um stjórnun og skipulag 

innan þriðja geirans. Við umfjöllun um Körfuknattleikssambandið studdist höfundur við 

heimasíðu sambandsins auk þess að vinna úr niðurstöðum könnunar meðal 

stjórnarmanna KKÍ. Síðast en ekki síst reyndist viðtal höfundar við Hannes Jónsson, 

formann og framkvæmdastjóra KKÍ nauðsynlegt til að fullnægjandi greining á skipulagi 

og stjórnun KKÍ hefði getað átt sér stað. Höfundur vill beina sérstökum þökkum til 

stjórnar KKÍ fyrir veitta aðstoð. 

2 Ágrip úr sögu Körfuknattleikssambands Íslands 

Fyrstu kynni Íslendinga af körfuknattleik voru árið 1922, þegar maður að nafni Valdimar 

Sveinbjörnsson er stundaði nám í Kaupmannahöfn þar sem hann kynntist afbrigði af 

körfuknattleik. Hann kynnti íþróttina fyrir íslendingum þegar hann snéri heim úr námi. 

Það var ekki fyrr en 1946 að körfuknattleikur á Íslandi er spilaður eins og við þekkjum 

hann í dag, og náði hann fótfestu á þremur stöðum, sem voru Reykjavík, Laugarvatn og 

Keflavík (Skapti Hallgrímsson, 2001).  

Framgangur körfuknattleiks á Íslandi hefur verið mikill frá innkomu íþróttarinnar hér 

á landi. Með bandaríska hernum komu áhöld til körfuknattleiksiðkunar og byggði herinn 

fyrsta íþróttahúsið með löglegum keppnisvelli. Íslenskir nemendur sem höfðu lært 

körfubolta sóttu völlinn og spiluðu með hermönnunum, en á þeim tíma var körfubolti 

aðeins kenndur á einum stað, á Laugarvatni. Þegar íslensku nemendurnir sem spiluðu 

með hermönnunum og nemendur frá Laugarvatni sóttu háskóla í Reykjavík, hófust 

fyrstu skipulögðu æfingarnar undir merkjum Íþróttafélags Stúdenta (ÍS) (Skapti 

Hallgrímsson, 2001). Síðan þá hefur íslenska körfuknattleikshreyfingin þróast og eflst 

mikið. Spilað er í öllum landshlutum í öllum aldurflokkum og er iðkendafjöldi mikill í 

samanburði við aðrar íþróttagreinar (sjá töflu 1.). Nýjasta og mögulega stærsta afrek í 

íslenskum körfuknattleik var þegar íslenska karlalandsliðið komast á lokakeppni 

Evrópumótsins en það var í fyrsta skipta sem íslenskt landslið í körfubolta kemst á 

stórmót og standa vonir til þess að framgangur íþróttarinnar verði meiri á komandi 

árum. 

Þann 24. maí 1957 var fyrsta körfuknattleikssamband á Íslandi stofnað. Á þeim tíma 

voru fimm lið farin að stunda körfuknattleik á Íslandi, öll félögin voru starfræk í 

Reykjavík, liðin voru Íþróttafélag Stúdenta, Íþróttafélag Reykjavíkur, Gosi, Ármann og 

Knattspyrnufélag Reykjavíkur. Sambandið hét Körfuknattleiksráð Reykjavíkur (KKRR) og 

voru ofangreind lið stofnaðilar. Þann 29. janúar 1961 er Körfuknattleikssamband Íslands 

(KKÍ) svo stofnað og var fyrsti formaður þess Bogi Þorsteinsson, fram að því fór KKRR 

með öll málefni körfuknattleiksmanna á Íslandi fyrir hönd Íþrótta Samband Íslands. 

Verkefni félagsins voru að mestu leiti skipulagning Íslandsmótsins (þá kallað 

Reykjavíkurmótið), sem var fyrst haldið haustið 1957. Ári seinna bættist við kvennadeild 

(Skapti Hallgrímsson, 2001). Ársþing KKRR árið 1960 var vel sótt, og var mikill metnaður 

hjá forráðamönnum félaganna að festa körfubolta sem íþróttagrein í íslensku 

íþróttaumhverfi. Ungur aldur forráðamanna félaga vakti athygli, en íþróttin var ung hér 

á landi á þeim tíma, og er það líklegast útskýring þess unga aldur frumkvöðla sem 

börðust fyrir tilverurétti körfuknattleiks hér á landi. Á þessum tíma var að talið nokkuð 

ljóst að körfuboltinn var kominn til að vera. Athyglisvert er að á þessum árum (KKRR 

árin) var stjórn sambandsins samansafn af fulltrúum hvers félags, það er, 

stjórnarmennirnir voru allir frá sitt hvoru félaginu (Frímann Helgason, 1960).  

3 Rannsóknarspurningar og markmið 

Eins og fram hefur komið hefur íslenskum körfuknattleik vaxið fiskur um hryggur allt frá 

stofnun Körfuknattleikssambands Íslands árið 1961. Þótt ekki sé um það deilt að 

yfirstjórn körfuknattleiksmála sé skipulögð með starfsemi sérsambands þar um, þá hefur 

ekki áður verið gerð tilraun til að greina umrætt skipulag. Þegar átt er við skipulag á 

höfundur við um þar til gerða skipulagsheild, en nánar verður farið ofan í skilgreiningu 

þar á og mismunandi tegundir fyrirbærisins í næsta kafla. 

Fyrsta rannsóknarspurning höfundar er því á þessa leið: 

1. Hvers konar skipulag er við lýði innan Körfuknattleikssambands Íslands með 

hliðsjón af kenningum um skipulagsheildir? 

Eins og höfundur mun fjalla um og færa rök fyrir, hefur formgerð skipulags þróast 

töluvert á 20. öldinni. Helsti áhrifaþáttur umræddra breytinga er sú viðurkenning að 

fleiri en ein tegund skipulags koma til greina við mótun skipurita, sérstaklega þegar tillit 

er tekið til eðli ytra umhverfis þeirrar starfsemi sem um ræðir. Önnur 

rannsóknarspurning höfundar er því: 

2. Má greina merki um að ytra umhverfi körfuknattleikssambandsins hafi áhrif á 

formgerð stjórnskipunar þess? 

Þriðja og síðasta rannsóknarspurning höfundar tengist þeirri númer tvö, og snýst um 

það hlutverk sem stjórnarmenn sambandsins telja sig vera að sinna. Líkt og fjallað 

verður um má greina a.m.k. fimm ólík hlutverk stjórna fyrirtækja, stofnana og 

félagasamtaka. Umrædd hlutverk geta bæði tengst umhverfi umræddrar 

skipulagsheildar en geta líka átt rætur í sögulegri þróun, eðli starfsemi og 

vinnustaðarmenningu. Þriðja og síðasta rannsóknarspurningin er því eftirfarandi: 

3. Hvert er meginhlutverk stjórnar Körfuknattleikssambands Íslands með hliðsjón af 

hefðbundnum og viðurkenndum meginhlutverkum stjórna? 

Höfundur mun meðal annars styðjast við könnun, sem lögð var fyrir stjórnarmenn KKÍ 

í nóvember 2015 og finna má afrit af í viðauka 1. Líkt og minnst hefur verið á mun 

höfundur beita kenningum um félagasamtök og skipulagsheildir á ofangreindar 

spurningar en í næsta kafla verður þessum kenningum gerð nánari skil ásamt samhengi 

þeirra við umfjöllunarefni þessarar ritgerðar. 

4 Kenningarammi umfjöllunarefnis 

Við nálgun höfundar að umfjöllunarefni og rannsóknarspurningum þessarar ritgerðar 

verður stuðst við kenningar um frjáls félagasamtök og skipulagsheildir. Einnig verður 

kastljósinu beint að umboðskenningum í tengslum við hugsanlegan umboðsvanda og 

hagsmunaárekstur í verkaskiptingu stjórnar og framkvæmdastjóra. Áherslur þessa kafla 

skiptast gróflega í tvo hluta. Fyrst mun höfundur fjalla um skipulagsheildir út frá 

almennri skilgreiningu en einnig verður gerð grein fyrir mismunandi tegundum þeirra 

meðal annars út frá umhverfi þeirra. Í síðari hluta kaflans verður fjallað um ólík hlutverk 

stjórna ásamt því að gera stuttlega grein fyrir umboðskenningum og umboðsvanda, sem 

upp getur komið. 

4.1 Stjórnskipulag frjálsra félagasamtaka 

Félagasamtök teljast til skipulagsheilda enda fellur starfsemi þeirra undir öll helstu atriði 

sem stuðst er við um skilgreiningu þar um. Í almennri fræðilegri umfjöllun er talað um 

skipulagsheildir sem hóp einstaklinga sem vinna að sameiginlegum markmiðum og 

starfa undir skilgreindu skipulagi. Auk þess er verkaskipting innan hópsins talin lykilatriði 

við skilgreininguna. Verkaskipting er almennt talin auka skilvirkni og árangur við að ná 

markmiðum umræddrar skipulagsheildar, m.ö.o. á verkaskipting að hafa óumdeild 

samlegðaráhrif við skilvirkni þeirrar starfsemi (eða afurð) sem henni er ætlað að sinna 

(Scott, 2003). Ómar Kristmundsson skilgreinir skipulagsheildir í fjórum liðum. Í fyrsta lagi 

er skipulagsheild samfélag einstaklinga með aðföng og tækni, í öðru lagi er það 

starfseining með skilgreind markmið og gildi, í þriðja lagi er það starfseining með 

sérstakt skipulag verkskiptingu og samhæfingu og í fjórða lagi er það starfseining sem er 

bæði tengd og aðskilin umhverfinu sínu þ.e. mjög flókið umhverfi. Á mynd 1 má sjá 

einfaldað dæmi um umhverfi skipulagsheilda samkvæmt hefðbundnum skilgreiningum 

(Ómar H. Kristmundsson, Stjórnskipulag Félagasamtaka, 2008). 

 

 

Mynd 1: Einfölduð skýringarmynd um umhverfi skipulagsheilda.(Heimild: Gestur Páll Reynisson og 
Ómar Kristmundsson) 

Stjórnskipulag frjálsra félagasamtaka lýsir því hvert hlutverk lykilgerenda er, hvar 

ábyrgð liggur og með hvaða hætti boðvald skipulagsheildarinnar liggur niður 

fyrirmælakeðjuna. Boðvald er réttur yfirmanns til að taka ákvarðanir, gefa skipanir og 

krefjast upplýsinga. Að vísu eru takmarkanir eins og lög og reglur skipulagsheildar einnig 

ráðandi siðferðisreglur og stefna í mannauðsmálum, sem eru bæði takmarkandi og 

leiðbeinandi.  

Með boðvaldi fylgir ábyrgð. Ábyrgð eru skyldur gagnvart umbjóðendum. Ábyrgð felur 

meðal annars í sér að taka afleiðingum mistaka, að upplýsa og skýra ákvarðanir. Eins og 

gefur til kynna, þá helst vald og ábyrgð í hendur, þ.e. með auknu valdi fylgir aukin 

ábyrgð. 

Starfadeildir eru þær einingar skipulagsheildar þar sem grunnframleiðsla fer fram, 

þ.e. afurð umræddrar skipulagsheildar og eru þær oftar en ekki flokkaðar eftir hlutverki 

en einnig landsvæðum eftir því sem það á við. 

Stoðdeildir hafa það hlutverk að aðstoða starfadeildir, meðal annars með því að 

samhæfa verkefni. Þrátt fyrir að sinna mörgum verkefnum fyrir stjórnendur, þá hafa 

stjórnendur ekki boðvald yfir þeim 

Skipurit lýsir með myndrænum hætti helstu starfs- og stjórnunareiningum í 

skipulagsheildinni og um leið skýrir verkaskiptingu og boðvald. Hið hefðbundna snið 

skipurita er talið úrelt. Talið er að starfsemi skipulagsheilda hafi fært sig frá vélrænum 

stjórnunarstíl yfir í lífrænan, þ.e. hlutverk stjórnenda hefur með tíð og tíma breyst. Með 

lífrænum stjórnunarstíl er átt við að hlutverk stjórnenda hefur færst frá því að beita 

boðvaldi (vélrænn stjórnunarstíll) yfir í að stjórnendur leiðbeina, aðstoða og sannfæra 

undirmenn sýna frekar, með öðrum orðum lifandi starfsemi. Einnig taka stjórnendur 

meiri þátt i framleiðslunni sjálfri, þ.e. vinna við hlið undirmanna sinna. Til eru margar 

útfærslur á skipuritum, vegna breyttrar afstöðu til viðskiptavina og áherslan á þarfir 

þeirra, sem hefur meðal annars leitt af sér að nýjar útfærslur hafa komið fram. Ástæðan 

fyrir þessari þróun er eins nefnt var hér að ofan, að láréttara- og dreifstýrðara 

stjórnskipulag hefur litið dagsins ljós sem viðbrögð við kröfum um breytingar úr ytra 

umhverfi. (Ómar H. Kristmundsson, Stjórnskipulag félagasamtaka, 2008). 

4.1.1 Skipurit 

Í síðasta kafla var fjallað almennt um skipurit og stiklað á stóru um þróun þeirra. 

Stjórnskipulag skipulagsheilda er jafnan útskýrt með hnitmiðuðu (einföldu) líkani, 

skipuriti. Í skipuriti er lýst þeim lóðréttu og láréttu tengslum sem ákveðin eru á milli 

manna og deilda innan tiltekinnar skipulagsheildar, m.ö.o. innri formgerð 

skipulagsheildar. Tilgangur skipurita er að setja upp og ákveða hvaða uppbygging henti 

best umræddri skipulagsheild til þess að hún nái að uppfylla markmið sín með sem 

skilvirkustum hætti. 

 

Mynd 2: Dæmi um hefðbundið skipurit (heimild: Gestur Páll Reynisson og Ómar Kristmundsson) 

 

Til eru tvær meginkenningar um formgerð skipulagsheilda, sem eru vélrænt- og 

lífrænt skipulag. Undir þessu kenningum eru margar undirtegundir af skipuritum, sem 

ná allt frá hefðbundnu skrifræðisskipulagi til algjörlega sveigjanlegs skipulags, og verður 

fjallað nánar um hvert og eitt þeirra í undirköflum með hliðsjón af ytri áhrifaþáttum 

(Andrzej A. Huczynski & David A. Buchanan, 2013). 

4.1.1.1 Starfaskipulag 

Starfaskipulag er það hefðbundna skrifræðisskipulag sem m.a. Max Weber fjallar um í 

grein sinni um skrifræði. Þar er umhverfi skipulagsheildarinnar mjög stöðugt og 

fyrirsjáanlegt. Formgerð stigveldis (e.structure) er píramídalaga og undir stjórn eins 

einstaklings. Vegna þess að meginreglur og ferlar hafa verið skilgreind og talin 

fyrirsjáaleg, er ekki nauðsynlegt fyrir framkvæmdarstjórann að halda fundi. Þetta 

skipulag er skrifræði í sinni tærustu mynd samkvæmt forskrift Webers, en auðvitað 

koma alltaf upp einhver vandamál sem þarf að leysa. Þessu hefur verið svarað með 

þróaðara starfaskipulagi þar sem millistjórnendur eru innleiddir. Yfirmaður yfir hverri 

deild sér bara um sína deild, en fundar einnig með öðrum deildarstjórum til þess að 

samræma og leysa vandamál (Andrzej A. Huczynski & David A. Buchanan, 2013). 

4.1.1.2 Faglegt skipulag 

Fyrir vandamál sem geta komið upp sem ná yfir margar deildir, funda starfsmenn frá 

mismunandi deildum saman, sem fulltrúar sinna deilda. Starfsmennirnir koma skoðun 

sinna deilda á framfæri og upplýsa svo yfirmenn sína, sem taka svo ákvörðun. 

Deildarstarfsmennirnir framkvæma svo ákvörðunina. Þessi tegund skipulags er ekki eins 

stíft stigveldi og starfaskipulag (Andrzej A. Huczynski & David A. Buchanan, 2013). Hér 

hafa undirmenn þónokkuð sjálfstæði vegna þeirrar sérþekkingar sem þeir hafa sem m.a. 

umfram yfirmann sinn á sínu sviði. Dæmi um slíkar skipulagsheildir eru m.a. sjúkrahús 

og háskólar þar sem æðsti yfirmaður er ólíklegur til að geta gengið í öll störf undirmanna 

sinna. 

4.1.1.3 Matrixuskipulag 

Þetta skipulag leggur jafn mikla áherslu á verkefni eða markhópa sína og starfadeildir 

(functional departments) sínar eins og markaðs- og framleiðsludeildir. Hver starfsmaður 

hefur tvo yfirmenn, deildarstjóra og svo verkefnistjóra. Matrixa inniheldur lóðrétta 

formgerð (skipulag) með láréttu ívafi ef svo má að orði komast. Starfsmenn vinna 

tímabundið í verkefnum með starfsmönnum úr öðrum deildum og er boðvald og 

stigveldi ekki fyrirfram skilgreint nema til skamms tíma (Andrzej A. Huczynski & David A. 

Buchanan, 2013).  

4.1.1.4 Verkefnabundið skipulag 

Helstu aðgerðir verkefnabundins skipulags eru framkvæmdar í verkefnahópum (e. 

project teams) en þetta skipulag byggir að hluta til á grunni hins líffræðilega og fjallað er 

nánar um í næsta kafla. Ef það eru starfadeildir, þá gegna þær litlu hlutverki. 

Verkefnahóparnir vinna helstu verkefni, og er þeim gefið það frelsi að athafnast eins og 

þeim sýnist, innan þess ramma sem yfirmaður þeirra setur (Andrzej A. Huczynski & 

David A. Buchanan, 2013). 

4.1.1.5 Lífrænt skipulag 

Síðasta tegund skipurita sem hér er til umfjöllunar er hið svokallaða lífræna skipulag. Í 

raun má segja að lífrænt skipulag sé einfalt, þ.e. verkaskipting er losaraleg, kvikt og 

ófyrirsjáanlegt umhverfi, óformleg samskipti, lágmarks aðgreining milli deilda. 

Valdapíramídi og boðvald eru ekki sterk í lífrænu skipulagi, heldur er stigveldið nánast 

lárétt. Tilhneiging til hópamyndunar er á verkefnamiðuðum forsendum. Áherslur á 

tengslanet sem ýta undir gagnkvæma aðlögun sem meginsamhæfingatækni innan og á 

milli hópa með afmarkaðri valddreifingu. Lífrænt skipulag sýnir minnstu þörfina fyrir að 

halda sér í hið hefðbundna stjórnunarhugtak um eins manns boðvald og verða skil milli 

stjórnenda og starfsmanna oft ógreinileg. Dæmi um skipulagsheildir sem falla undir 

þessa skilgreiningu eru sprotafyrirtæki en einnig ýmsir hópar innan hátæknifyrirtækja á 

borð við NASA og Google (Andrzej A. Huczynski & David A. Buchanan, 2013). 

4.1.2 Aðstæðubundnar kenningar - áhrif umhverfis á formgerð 
skipulagsheildar 

Frá seinni hluta 19. aldar og fram yfir síðari heimstyrjöld einkenndist þróun stjórnunar- 

og skipulagskenninga af hægum breytingum er laut að formgerð, fram á sjötta áratug 

síðustu aldar. Fram til þess tíma var það ríkjandi skoðun að hið vélræna skipulags (e. 

Functional form) væri í raun upphaf og endir í formgerð skipulagsheilda. Á áratugunum 

eftir seinna stríð komu fram á sjónarsviðið nýjar kenningar á breiðu fræðilegu sviði, sem 

í daglegu tali eru kenndar við póst-módernisma. Einn flokkur slíkra kenningar er kallaður 

aðstæðubundnar kenningar (e. Contingency theories).  

Þótt í upphafi hafi fræðimenn á borð við Joan Woodward og J.D. Thompson skoðað áhrif 

tækniþróunar á störf og verkaskiptingu innan skipulagsheilda áttu aðrir fræðimenn eftir 

að varpa kastljósinu á formgerð þeirra. Bandaríski félagsfræðingurinn Paul Lawrence 

setti fram kenningu um umhverfisáhrif (e. environmental determinism) innan þessa 

kenningarskóla. Að mati Lawrence réðist skipulag af margbreytilegum ytri þáttum á 

borð við tækni, notendur/viðskiptavini, samkeppnisaðila, stjórnvöld, efnahagslegt 

umhverfi, aðföng, afurðir o.fl. Lawrence gekk svo langt að segja: ,,Lýstu fyrir mér 

umhverfi þínu og ég get fullyrt um skipulag þitt“. Þar sem hver og ein skipulagsheild 

hefði sitt sértæka umhverfi taldi Lawrence það sjálfgefið að formgerð skipulagsheilda 

væri breytileg, sem m.a. sprengdi af sér fyrri fullyrðingar um algildi hins vélræna 

skipulags. Eins og síðar verður fjallað um má færa rök fyrir því að skipulag 

Körfuknattleikssambandsins mótast m.a. af nokkrum þeim ytri þáttum sem Lawrence og 

fleiri kennismiðir bentu á sem mótandi krafta í mótun skipulagsheilda (Andrzej A. 

Huczynski & David A. Buchanan, 2013). Samt sem áður mun höfundur sýna fram á 

takmarkanir skýringargildis þeirra, sem aðstæðubundnar kenningar hafa, a.m.k. í tilviki 

KKÍ. 

4.1.3 Skipulag íslenskra félagasamtaka og ,,sambanda“ 

Talið er að skipurit henti helst millistórum og stórum skipulagsheildum (Ómar H. 

Kristmundsson, Stjórnskipulag Félagasamtaka, 2008). Í alþjóðlegu samhengi er óhætt að 

segja að íslensk félagasamtök séu í smærri kantinum þ.e.a.s. að flest þeirra eru með fáa 

starfsmenn innanborðs og því ólíklegt að verkaskipting og boðvald þurfi að kortleggja 

með skipuriti. Körfuknattleikssamband Íslands fellur í þennan flokk enda eru starfsmenn 

þess aðeins fjórir og stöðugildi fjögur, má því telja eðlilegt að ekki hefur verið gert 

skipurit um starfsemina. Þótt fjöldi starfsmanna sé ekki mikill, getur verið erfitt að semja 

skipurit fyrir millistór félagasamtök og sambönd þar sem um tvöfalt stjórnkerfi er í raun 

um að ræða. Þar sem starf launaðra starfsmanna og sjálfboðaliða kemur við sögu auk 

fjölmargra nefnda getur reynst erfitt er að teikna skipurit fyrir umrædda starfsemi eins 

og nánar verður fjallað um í kafla 5.7. Þegar slík staða kemur upp í starfsemi 

skipulagsheilda eykst mikilvægi vissra aðlögunarleiða t.d. gagnkvæmrar aðlögunar að 

hætti Mintzbergs (Ómar H. Kristmundsson, Stjórnskipulag Félagasamtaka, 2008). 

Bent hefur verið á að erfitt getur reynst að búa til skipurit fyrir vissar tegundir frjálsra 

félagasamtaka, m.a. svokallaðra sambanda eða félagasamtaka sem sinna vissu 

regnhlífarhlutverki fyrir önnur félög á sama vettvangi, t.d. aðildarfélaga KKÍ (Ómar H. 

Kristmundsson, Stjórnskipulag Félagasamtaka, 2008). Eins og nánar verður fjallað um í 

kafla 5.7 verður bent á þá staðreynd að í tilfelli KKÍ er þessi staða uppi á tengingum. 

4.2 Flóknara stjórnskipulag heldur en í einkageiranum 

Innan allra skipulagsheilda, hvort heldur sem um er að ræða fyrirtækja, opinberra 

stofnana og félagasamtaka má finna einhvers konar útfærslu á sambandi umbjóðenda 

og fulltrúa. Umbjóðendurnir eru mismunandi eftir geirum, geta verið missýnilegir og 

misnálægir. Þetta getur verið jafn flókið og það er einfalt, t.d. eru umbjóðendur 

skipulagsheilda í einkageiranum hluthafar í hlutafélagi, og er endurgjald til umbjóðenda 

greiddur hagnaður eða arður. Fyrirtæki selja svo vörur eða þjónustu og fá greitt fyrir, 

tiltölulega einfalt. Í opinbera geiranum eru almennir borgarar eigendur, þeirra framlag 

er í formi skattgreiðslna. Í þriðja geiranum er skilgreining á umbjóðendum með öðrum 

hætti. Oft er litið til styrktaraðila, stofnendur, meðlimi félags sem eigendur eða 

umbjóðendur. Eins og kemur fram hér að ofan, þá getur verið erfitt að skilgreina 

umbjóðendur félagasamtaka, annað sem flækir málið enn frekar er aðkoma 

sjálfboðaliða. Það er einkennandi fyrir félagasamtök að sjálfboðaliðar stýra frekar 

félagasamtökum. Sjálfboðaliðar sitja oftar en ekki í stjórnum félaganna og sinna 

daglegum verkum, sem þýðir að ákvörðunarvald hvílir að miklu leiti hjá þeim sjálfum. Að 

þessu sögðu má álykta að stjórnskipulag félagasamtaka er flóknara en í öðrum geirum 

(Ómar H. Kristmundsson, Stjórnskipulag Félagasamtaka, 2008).  

4.3 Lykilaðilar félagasamtaka 

Helstu hlutar í uppbyggingu skipulagsheilda skiptast í þrennt. Í fyrsta lagi er hið 

svokallaða eignarhald, en þar liggur umboðsvald til handa stjórn og stjórnendum í tilviki 

félagasamtaka og sjálfseignarstofnana. Í öðru lagi er ákvörðunarvaldið sem alla jafna er 

stjórn félagsins en þar sitja fulltrúar eigenda eða hins svokallaða eigendavalds, sem eðli 

málsins samkvæmt er ekki hefðbundið eignarhald miðað við hina geirana tvo. 

Nær alltaf er umboð stjórnarinnar sótt til aðalfundar félagsins, þar sitja meðlimir eða 

fulltrúar félagasamtakanna, í þriðja lagi er framkvæmdarvald, með það fer 

framkvæmdarstjóri og launaðir starfsmenn hans. 

Í lögum félags á að koma fram hvernig verkaskipting milli lykilaðila og starfseininga 

er. Að öllu jöfnu tekur stjórn ákvarðanir um öll stór mál félagsins, samþykkir 

fjárhagsáætlanir, mótar stefnu og framtíðarsýn svo eitthvað sé nefnt. 

Framkvæmdarstjórn fer með daglega framkvæmd á öllum ákvörðunum stjórnarinnar. 

Talið er óeðlilegt að starfsmenn sem sinna framkvæmdahlutverki fari með 

ákvörðunarvald innan samtakanna, þ.e. að einhver þeirra (t.d. framkvæmdastjóri) sé í 

stjórn samtakanna eða þátttakandi á aðalfundi. Það er almennt talið óæskilegt og oft 

eru settar takmarkanir á að það sé möguleiki.2 Þetta er svokallaður umboðsvandi, sem 

er til umfjöllunar í kafla 4.6.1.1. Eins og síðar verður fjallað um er sú staða uppi innan KKÍ 

að formaður sambandsins starfar einnig sem framkvæmdastjóri, nánar verður fjallað um 

það í fyrrnefndum kafla. 

Æðsta vald samtaka er að öllu jöfnu aðalfundur þess. Þeirra verkefni er að samþykkja 

lög og allar breytingar á þeim og ræðir einnig fjárhagsáætlanir félagsins. Algengasti 

seturéttur á aðalfundi er hjá öllum þeim meðlimum sem greitt hafa félagsgjöld þess. 

Sá hópur sem samanstendur af stjórn félagsins er oftast ólaunaður. Þeirra hlutverk er 

að halda utan um rekstur félagsins, að taka allar stórar og mikilvægar ákvarðanir milli 

aðalfunda, móta stefnu, ráða framkvæmdarstjóra og sinna almennu eftirliti  

Framkvæmdarstjóri er launaður starfsmaður sem er ábyrgur fyrir daglegum rekstri 

félagsins, svo dæmi sé tekið þá eru verkefni hans starfsmannahald, áætlanagerð, 

fjármálastjórnun, skipulagning og samhæfing (Ómar H. Kristmundsson, Stjórnskipulag 

Félagasamtaka, 2008). 

4.4 Umhverfi félagasamtaka 

Eins og á undan er getið ber umhverfi frjálsra félagasamtaka vissa sérstöðu miðað við 

hina geirana tvo. Hjá hlutafélögum og opinberum stofnunum er oftar en ekki staðlað 

hverjir skipa stjórnir félaganna, hjá hlutfélögum hafa hluthafar fulltrúa í stjórn og þá í 

samræmi við hlutafjáreign, í tilfelli opinberra stofnanna er það ráðherra sem skipar í 

stjórn. Í tengslum við umræðuna um umbjóðendur og fulltrúa er eignarhald ekki með 

jafn skýrum hætti og í tilviki hinna tveggja geiranna. Nefndir hafa verið fjórir flokkar 

umbjóðenda félagastjórnar. Í fyrsta lagi má færa rök fyrir því að ,,eigendur“ séu þeir sem 

hafa vald til að kjósa stjórn á aðalfundi, í þessu samhengi eru eigendur meðlimir 

                                                      

2 Til eru dæmi um að starfsfólki sé hindruð stjórnarseta í nokkrum félögum. Til dæmis í 

starfsmannafélagi Reykjavíkurborgar. 

félagsins eða fulltrúar aðildarfélaga ef um er að ræða heildar- eða regnhlífarsamtök, 

sem er tilfelli KKÍ. Í öðru lagi er hægt að líta á þann hóp hagsmunaaðila sem samtökin 

starfa fyrir sem eigendur þess. Þetta eru þeir sem njóta góðs af starfseminni eða sem 

tilvist samtakanna beinist að. Það getur verið erfitt að skilgreina hverjir eru 

hagsmunaaðilar, því hópurinn getur verið mjög breytilegur, sem dæmi þá er kveðið á 

um það í lögum Rauða kross Íslands að samtökin starfa í þágu þeirra sem höllum fæti 

standa en þann hóp er erfitt að skilgreina út frá umræddu orðalagi. Í þriðja lagi geta 

fjárhagslegir styrktaraðilar talist til eigenda félagasamtaka. Þetta á ekki við aðila sem eru 

í hefðbundnu viðskiptasambandi við félagasamtök þ.e. að aðilinn fái endurgjöf í formi 

þjónustu eða vöru, heldur þá sem styrkja félagasamtök ekki með fjárhagslegan hagnað 

eða ávöxtun í huga, heldur fái það í öðru formi eins og einungis til að láta gott af sér 

leiða. Í fjórða lagi er það hópurinn sem samanstendur af stofnendum félagsins, þetta er 

algengast hjá sjálfseignarstofnunum, sem eru samtök sem félög eða opinberir aðilar 

leggja fram stofnframlag í samræmi við skipulagsskrá, í þessu flokk eru það þeir sem 

stofna félagið tilnefna fulltrúa í stjórn eða á aðalfundi (Ómar H. Kristmundsson, 

Stjórnskipulag Félagasamtaka, 2008). 

Eins og kemur fram hér að ofan, þá er misjafnt eftir hlutverki félags hverjir geta verið 

skilgreindir sem eigendur þess. Það sem gerir félagasamtök sérstök er meðal annars það 

að samtök geta haft fleiri en eitt hlutverk (Ómar H. Kristmundsson, Stjórnskipulag 

Félagasamtaka, 2008). 

Verkaskipting milli stjórnar og framkvæmdarstjóra skapar félagasamtökum einnig 

vissa sérstöðu. Verkaskipting þeirra á milli er oft óljós, en eins og fram hefur komið þá er 

almennt viðmið að stjórnir fari með stefnumótunarvald og eftirlitshlutverk, og 

framkvæmdarstjóri með framkvæmd og eftirfylgd ákvarðana stjórnarinnar. Einnig er 

talið skortur að á hagnaðarvon, fjölbreyttur hópur hagsmunaaðila og erfið samfélagsleg 

viðfangsefni stuðli að flóknara starfsumhverfi en til dæmis hlutafélög standa frami fyrir 

(Anheier, 2005). 

4.5 Hlutverk stjórna  

Þegar fjallað er um hlutverk stjórna skipulagsheilda eru fimm hlutverk sem fræðimenn 

eru almennt sammála um að falli undir verksvið þeirra. Í stjórn eru ákvarðanir ekki 

teknar af einstaklingum heldur af hópi einstaklinga. Hlutverkin sem tilgreind verða hér 

að neðan eru í raun tæmandi listi, en ofan á það gegnir stjórnarformaður sérstöku 

hlutverki, það er að undirbúa og stýra fundum stjórnar í samráði við framkvæmdarstjóra 

og að sinna leiðtogahlutverki út á við. Stjórnarformaður vinnur náið með 

framkvæmdastjóranum, sérstaklega að málum sem ekki geta beðið ákvörðunar stjórnar. 

Þegar kemur að því að koma nýjum stjórnarmönnum inn í störf stjórnar og verkefni 

þeirra vinna stjórnarformaður og framkvæmdarstjóri einnig náið saman (Ómar H. 

Kristmundsson, Stjórnir Félaga, 2008). 

4.5.1 Stefnuhlutverk 

Stefnuhlutverk felur í sér að taka allar stærri ákvarðanir, móta framtíðarsýn og fylgja 

eftir ákvörðunum aðalfundar. Innifalið í þessu hlutverki er að stjórn gangi úr skugga um 

að allir þeir sem eru tengdir beint eða óbeint umræddri skipulagsheild skilji tilgang 

starfseminnar. Þetta er oftast í formi skriflegrar yfirlýsingar, með öðrum öðrum þá á 

stjórnin að skilgreina stefnu sem starsmenn fara eftir og er leiðbeinandi fyrir 

ákvarðanatöku innan tilgreindra skipulagsheildar (Ómar H. Kristmundsson, Stjórnir 

Félaga, 2008). 

Í stefnuhlutverkinu er einnig innifalið að tryggja að áætlunargerð sambandsins sé 

góð. Spurningar sem þarna þarf að svara þegar kemur að áætlunargerð eru: 1. hver á að 

gera það? 2. Hvernig geta uppteknir sjálfboðaliðar sem skipa stjórnina tekið þátt? Til eru 

margar kenningar um hvernig þessum spurningum er svarað. Hér eru nokkur dæmi: Í 

fyrsta lagi að stjórnarmenn séu virkir þátttakendur í ferlinu til þess halda eignarhaldi 

áætlunargerðarinnar í sínum höndum til þess að hjálpa við að innleiða stefnuna. Í annan 

stað, getur hlutverk stjórnar verið að spyrja spurninga þ.e. spyrja réttu spurninga og 

spyrja réttan aðila, þarna er gert ráð fyrir að svör séu góð. Í slíkum tilfellum þjóna 

stjórnarmenn þeim tilgangi að veita sérfræðiþekkingu en jafnframt að viðhalda eftirliti 

með rekstrinum. Þriðja dæmið er að starfsmenn sambandsins sjái um áætlunargerð og 

að ekki sé hægt að ætlast til þess af sjálfboðaliðum að sinna þessu hlutverki (Ingram, 

2015). 

4.5.2 Eftirlitshlutverk 

Eftirlitshlutverk stjórnar felur í sér sér að hafa fjárhagslegt eftirlit með starfseminni og 

að fylgjast með því að vinnubrögð og stjórnun félagsins sé skv. reglum og fyrirmælum. 

Einnig telst það til eftirlitshlutverks að hafa eftirlit með því að starfsemin sé í samræmi 

við stefnu sambandsins (Ómar H. Kristmundsson, Stjórnir Félaga, 2008). 

Stjórnir þurfa að finna jafnvægi á milli ábyrgðar um að tryggja gæði og skilvirkni í 

efnahagi sambandsins og ábyrgð starfsmanna að framkvæma þessar áætlanir. Það er oft 

einmitt vegna þessa að hlutverk stjórnarmanna og starfsmanna á það til að ruglast 

saman, sérstaklega þegar stjórnmenn bjóðast til þess að taka þátt í framkvæmdinni. Vel 

skilgreindar starfslýsingar, starfsreglur og/eða lög geta verið lausn við þessu vandamáli. 

Eftirlit með framkvæmdarstjóra er stór liður í eftirlitshlutverkinu. Framkvæmdarstjóri 

þarnast mikils stuðnings frá stjórn. Stjórn þarf stöðugt að meta störf framkvæmdarstjóra 

og þurfa stjórn og framkvæmdarstjóri að komast að samkomulagi um ferla og tilgang 

sambandsins. Þessu er oftast náð ef samskipti milli þessara aðila um markmið og 

verkefni eru tíð. Einnig þarf stjórnin að hafa í huga nokkur atriði til þess að samstarfið 

gangi vel: Í fyrsta lagi að framkvæmdarstjóri fá góða og stöðuga endurgjöf frá stjórn. Í 

öðru lagi að stjórn kynni framkvæmdarstjóra fyrir öðrum leiðtogum félagasamtaka í 

umhverfinu. Í þriðja lagi að tryggja honum aðkomu á sameiginlega vettvanga innan sem 

utan félagsins. Í fjórða lagi að hrósa honum fyrir vel unnin störf og frumkvæði. Í fimmta 

lagi að veita framkvæmdastjóra skilning og tíma til að aðlagast aðstæðum í störfum 

hans. Í sjötta lagi að störf hans séu metin í samræmi við ákvarðanir og viðmið sem 

stjórnin hefur skilgreint (Ingram, 2015).  

Nýrri kenningar telja að mikilvægt sé að bæta eftirlithlutverkið, það er að stjórn hafi 

eftirlit með sjálfri sér. Stjórn ætti að taka sér hlé frá eðlilegri starfsemi og fara yfir 

hvernig henni hefur tekist að sinna skyldum sínum. Þetta er gert til þess að styrkja 

starfsemi hennar til lengri tíma (Ingram, 2015). 

4.5.3 Fjármögnunar- og mannauðshlutverk 

Í þessu hlutverki felst að tryggja að tekjur og mannauður samtakanna sé nægjanlegur, 

svo félaginu sé gert kleift að ná markmiðum sínum (Ómar H. Kristmundsson, Stjórnir 

Félaga, 2008). Skipulagsheild er ekki starfrækt án auðlinda. Að tryggja auðlindir er fyrst 

og fremst á ábyrgð stjórnarinnar, en stundum getur orðið ruglingur á milli starfsmanna 

og stjórna, sérstaklega þegar skipulagsheildin hefur sérstakan aðila í vinnu fyrir 

fjármögnun. Það getur átt við að framkvæmdarstjóri stjórni að einhverju leiti 

fjármögnun, en það er alltaf undir stjórninni komið að meta hvað árangri þar um sé 

hægt að ná. Hver og einn stjórnarmaður ætti að hafa samband við sína tengiliði í leit að 

styrktaraðila og taka ábyrgð á þessu sviði. 

Sama hvaða skipulag tilekin félagasamtök eða samband hefur og sama hvernig 

valddreifing er innan þess, þá er það alltaf stjórnin sem ber höfuðábyrgð á rekstri þess. 

Stjórnir nýta þessa ábyrgð með því að þróa og samþykkja árlega fjárhagsáætlun. Þetta er 

líklegast umfangsmesta ákvörðun stjórnar árlega, því hún þarnast þess að forgangsraða 

málaflokkum (Ingram, 2015). Þessi vinna getur haldist í hendur við stefnumótunarvinnu. 

4.5.4 Málsvarshlutverk 

Stjórn sinnir því hlutverki að vera í forsvari fyrir félagið, sem felur í sér öll samskipti við 

lykilaðila, og þau verkefni sem miða að því að styrkja ímynd félagsins. Stjórnin starfar 

sem milliliður fyrir starfsmenn umræddrar skipulagsheildar og meðlimi ef um 

félagasamtök er að ræða, viðskiptavini eða aðildarfélög (Ómar H. Kristmundsson, 

Stjórnir Félaga, 2008). Samskipti við yfirvöld, fjölmiðla og mögulega styrktaraðila kallar 

eftir vandaðri stefnu í almannasamskiptum, til þess að tryggja ímynd sambandsins. Góð 

almannasamskipti innihalda: Skriflegar skýrslur árlega, upplýsandi og tímanlegar 

fréttatilkynningar, stöðug samskipti við samfélagið og leiðtoga ríkisins, og tímanlegar 

ræður frá viðeigandi stjórnarmönnum. Mikilvæg ákvörðun sem stjórn þarf að taka, er 

hver skal gegna hlutverki talsmanns sambandsins. Æskilegast er að hafa einn fyrirfram 

ákveðinn aðila í þessu hlutverki, ekki bara eftir hentisemi. Stjórnin vill ekki að 

stjórnarmenn geti komið fram og haft uppi rangar eða misvísandi yfirlýsingar og þar 

með haft slæm áhrif á ímynd sambandsins (Ingram, 2015).  

4.5.5 Ráðningarhlutverkið  

Í því hlutverki felst að stjórn ræður framkvæmdarstjóra og leggur mat sitt á 

frammistöðu framkvæmdarstjóra og annara starfsmanna (Ómar H. Kristmundsson, 

Stjórnir Félaga, 2008). 

Ráðningarhlutverk stjórnar er það hlutverk sem hefur kannski mestu áhrifin skilvirkni 

og þróun sambandsins, og þá aðallega ráðning á framkvæmdarstjóra. Vandað 

ráðningarferli er lykilatriði, en forsenda þess að framkvæmdarstjóri sé árangursríkur er 

að stjórnin skapi gott starfsumhverfi. Greining á umhverfinu er þá þörf, þ.e. styrkleikar 

og þarfir sambandsins skilgreindar svo auðveldara sé að ráða rétta starfsfólkið (Ingram, 

2015). 

4.6 Líkön um hlutverk stjórna 

Í kafla Ómars Kristmundssonar um stjórnir félaga í bókinni Stjórnun og rekstur 

félagasamtaka nefnir hann fjögur líkön sem liggja til grundvallar á hlutverkum stjórna 

sem eru eins og áður hefur komið fram: Stefnuhlutverk, eftirlitshlutverk, fjármögnunar- 

og mannauðshlutverk, málsvarshlutverk og ráðningarhlutverk.  

4.6.1 Eftirlitslíkan 

Eftirlitslíkan er hluti af svonefndum umboðskenningum. Þar er ætlað að skýra samband 

umbjóðenda og umboðsaðila og hagsmunaárekstra sem geta orðið þar á milli. 

Umbjóðandi og umboðsaðili geta verið af margvíslegum toga, sem dæmi getur þetta 

verið samband stjórnenda og eigenda eða samband stjórnar og framkvæmdarstjóra. Í 

þessu líkani er mest áhersla lögð á eftirlitshlutverk stjórnar þ.e. að stjórn hafi 

fjárhagslegt eftirlit með starfsemi félagsins, fylgst með því hvort að farið sé eftir settum 

reglum, fylgst með reglum, og þar með er framkvæmdarstjórn veitt ákveðið aðahald. 

Þarna eru vissulega mismunandi hagsmunir en í umboðskenningum er einnig skoðað 

hvaða afleiðingar misvægi í upplýsingaflæði milli þessara aðila hefur. Ef 

upplýsingaflæðinu er ábótavant getur það haft þau áhrif að stjórn geti ekki sinnt því 

hlutverki sem því er ætlað, til dæmis að geta ekki tryggt að félagið starfi í samræmi við 

stefnu þess og áherslur. Þetta getur verið við þær aðstæður þegar stjórn er ekki 

nægjanlega upplýst um starfsemi félagsins og hefur þá ekki innsýn inn í starfsemina sem 

framkvæmdarstjóri m.a. hefur. Eins og kom fram hér að ofan að þá er mikil áhersla lögð 

á eftirlitshlutverk stjórnarinnar, að því sögðu þá er mikilvægt í eftirlitslíkani að aðskilja 

vel hlutverk ákvörðunarvalds og framkvæmdarvalds. Þetta er meðal annars hægt að 

framkvæma með reglubundinni upplýsingagjöf framkvæmdarstjóra til stjórnar um 

verkefni félagsins. Í stærri félögum er þetta framkvæmt með starfsteymi eða svokallaðri 

innri endurskoðun sem starfar óháð framkvæmdarstjóra og er í umboði stjórnar. 

Samkvæmt eftirlitslíkaninu er val í stjórnir mjög sérhæft (byggir á verkaskiptingu) þ.e. 

hver og einn aðili í stjórn er með sérfræðiþekkingu á ákveðnu sviði til dæmis einn með 

sérfræðiþekkingu í fjármálastjórnun og annar í bókhaldi (Ómar H. Kristmundsson, 

Stjórnir Félaga, 2008). 

4.6.1.1 Umboðvandi (e. Principal Agent Problem) 

Umboðsaðili er einstaklingur sem gætir einhverra hagsmuna, og ræður einstakling (e. 

umbjóðanda) til þess að hafa yfirumsjón yfir þessum hagsmunum fyrir sína hönd. 

Umboðssambönd eru náttúruleg afleiðing af sérhæfingu, þ.e. að einstaklingum finnst 

hagstæðara að sérhæfa sig, og selja öðrum þá þekkingu/sérhæfingu.  

Umboðsvandi verður þegar umbjóðandi hefur tækifæri til að hámarka eigin hagsmuni 

í stað hagsmuna umboðsaðilans. Þetta gerist þegar umboðsaðilinn getur ekki haft eftirlit 

með umbjóðandanum, t.d. ef þú hefur ekki sérfræðiþekkinguna til þess að meta hvort 

umbjóðandinn hafi staðið sig vel eða ekki. Hægt er að útskýra umboðsvanda með 

einföldu dæmi. Einstaklingur ræður bifvélavirkja (umbjóðandi) til þess að gera við bílinn 

sinn. Þegar bifvélavirkinn skilar af sér vinnunni, er engin möguleiki fyrir einstaklinginn 

(umboðsaðilann) að meta hvort að bifvélavirkinn hafa staðið sig vel, og skilað af sér 

góðu verki. Þar sem umboðsaðilinn er ekki með þekkinguna til þess að meta vinnuna. 

Samband stjórnar og framkvæmdastjóra er dæmi um umboðssamband. Oftar en ekki 

hafa stjórnir ekki þekkingu né upplýsingar til þess að hafa eftirlit með starfsemi 

skipulagsheildarinnar (Hall & Lieberman, 2008). 

4.6.2 Samstarfslíkan 

Samstarfslíkan er það líkan sem segir að það sé sameiginlegt verkefni bæði stjórnar og 

framkvæmdastjóra að tryggja árangur samtakanna. Ólíkt eftirlitslíkaninu þar sem 

hlutverk stjórnar er að hafa eftirlit með starfseminni, þá er hlutverk hennar í þessu líkani 

að styðja framkvæmdarstjóra í þeim verkefnum sem standa frammi fyrir félaginu með 

þekkingu og framtíðarsýn sinni. Ekki er gert ráð fyrir að þetta sé eitt og sama starfið, 

með sömu hlutverk, heldur er gert ráð fyrir að með mismunandi framlagi frá bæði stjórn 

og framkvæmdarstjóra verða til ákveðin samlegðaráhrif. Í þessu samhengi væri þá 

framlag stjórnar að móta framtíðarsýn og aðstoða framkvæmdarstjóra við að finna leiðir 

til árangurs. Samkvæmt samstarfslíkaninu er hlutverk stjórnar aðallega 

stefnumótunarhlutverk og einnig greiningarhlutverk þ.e. að greina nýjar leiðir til dæmis 

til tekjuaukningar. Eftirlitslíkanið fjallar um að stjórnarmenn eiga að hafa sérþekkingu í 

ákveðnum fræðum, þá fjallar samstarfslíkanið um að val á stjórnarmönnum eigi fara 

eftir þekkingu þeirra og áhuga á málefnum félagsins og með skapandi hugsun. Að því 

sögðu þá eru aðilar sem hafa starfað innan félagsins í langan tíma og með mikla reynslu 

á málefninu eftirsóttir í stjórnarsetu (Ómar H. Kristmundsson, Stjórnir Félaga, 2008). 

4.6.3 Lýðræðislíkan 

Lýðræðislíkan er mikið lagt áherslu á það hvernig stjórn er valin. Ef stjórn er sett með 

lýðræðislegum hætti er það alltaf í formi kosningar, þar sem allir hafa sömu möguleika 

til framboðs og kosningarþátttöku. Þeir sem veljast til embætta eru þá valdir að þeim 

sem hafa hagsmuni félagsins að gæta. Eins og eðli lýðræðis er, þá snýst þessi aðferð um 

fjölbreytileika, og er það lykilatriðið í lýðræðislíkönum. Með þessu skal kosningin 

endurspegla þann fjölbreytileika sem er innan um félagsmanna, hagsmunaðila og þess 

samfélags sem það starfar í. Niðurstöðumarkmiðið er því að ólík sjónarmið endurspegli 

starfsemi stjórnarinnar. Hlutverk stjórnar í lýðræðislíkani er að stjórnarmenn marki 

stefnu félagsins og að framkvæmdavaldið sjá einungis um að framkvæma vilja 

stjórnarinnar (Ómar H. Kristmundsson, Stjórnir félaga, 2008). 

4.6.4 Hagsmunalíkan 

Í hagsmunalíkani er það megin hlutverk stjórnar að stuðla að góðum tengslum félags við 

starfsumhverfi sitt. Til þess að þetta virki þarf stjórn að að vera samansett af 

hagsmunaaðilum úr starfsumhverfi félagsins. Í þessu líkani er forsenda að félagasamtök 

séu háð umhverfi sínu og að geta þeirra til þess að ná árangri fari eftir hvernig brugðist 

er við þörfum þess (Ómar H. Kristmundsson, Stjórnir félaga, 2008). 

4.7 Eftirlitslíkanið og samband stjórnar og framkvæmdarstjóra 

Fyrr í þessari ritgerð var umboðskenningum gerð takmörkuð skil. Ástæðan fyrir því 

meðal annars sú að í umfjöllun um eftirlitslíkanið telur höfundur ástæðu til að hnykkja 

betur á umboðskenningum í samhengi við eftirlitslíkanið. Til þess að forðast 

endurtekningar verður kastljósinu varpað enn frekar á umboðskenningar umfjöllun 

þessa kafla. 

Í eftirlitslíkönum (einnig kallað umboðkenningar) er markmiðið að skýra samband 

tveggja aðila sem eru umbjóðandi og umboðsaðili og þeirra hagsmuni, t.d. er skoðað 

samband eigenda og stjórnenda, og stjórnar og framkvæmdarstjóra. Ekki er aðeins 

fjallað um hagsmuni þessa tveggja aðila, heldur er einnig fjallað um misvægi upplýsinga í 

sambandi þeirra. Þá er átt við þegar stjórn hefur ekki það innsæi og upplýsingar um 

starfsemina sem framkvæmdastjóri hefur, þá getur verið erfitt fyrir stjórn að sinna því 

hlutverki að tryggja að starfsemi félagsins sé í samræmi við stefnu félagsins. Hlutverk 

ákvörðunarvalds og framkvæmdarvalds er mikilvægt að aðskilja í þessu líkanni, það er 

að segja að stjórnin sinni eftirlitshlutverkinu sínu, þá aðallega í formi reglulegrar 

upplýsingagjafar framkvæmdarstjóri til stjórnar. Einnig er til samstarfslíkan sem telur 

hlutverk stjórnarinnar að styðja framkvæmdarstjórn, og að í sameiningu eiga báðir 

aðilar sameiginlega að tryggja árangur félagsins. Þessi líkön lýsa ólíkum skoðunum um 

hvert hlutverk stjórna telst æskilegt (Ómar H. Kristmundsson, Stjórnir félaga, 2008). 

Samkvæmt rannsóknum er það algengt að stjórnir sinni í raun og veru ekki þessum 

hlutverkum (líkön) og eru meira og minna óvirkar. Þessi kenning byggir á því að 

framkvæmdarstjóri hafi í raun stjórn á stjórninni. Ástæðan er sú að framkvæmdastjóri 

og starfsmenn hans sinni verkefnum félagsins sem fullu starfi og hann hefur oft 

sérfræðiþekkingu á málefnum félagsins, og á sama tíma er stjórnin skipuð 

sjálfboðaliðum sem hafa kannski ekki mikinn tíma til að sinna verkefnum sínum og sitja 

sig inn í mál, og hafa ekki sömu sérfræðiþekkingu og framkvæmdastjóri hefur. Í sömu 

rannsókn er talað um stimpilhlutverk (e. rubber-stamp role) stjórna, þ.e. að 

framkvæmdastjóri hefur mikil áhrif á hvaða málefni skulu tekin fram á stjórnarfundum 

og að lokum haft áhrif á niðurstöður. Með „stimpilhlutverki“ stjórna er þá átt við að 

stjórnin taki aðeins formlega ákvörðun sem framkvæmdarstjóri í raun og veru tók (Ómar 

H. Kristmundsson, Stjórnir félaga, 2008).  

Eins og um hefur verið fjallað í köflunum hér að framan þá er í grunninn gert ráð fyrir 

að hlutverk og samband stjórna og framkvæmdastjóra sé með ákveðnum hætti. En í 

raunveruleikanum þá er sambandið oftast flóknara og fer það eftir umhverfi, 

viðfangsefni og aðstæðum samtaka hverju sinni, en grundvallarhugmyndir og kenningar 

eru til um hvernig æskilegast sé að hátta þessu. 

Richard P. Chait skrifaði um hlutverk stjórna, og fjallaði meðal annars um að 

rannsóknir sýni að mikilvægi stjórna er ekki eins og það sýnist. Hann talar um að 

framkvæmdastjóri hafi í raun tekið að sér hlutverk stjórnar og stjórnarformanns meðal 

annars með að meiri sérmenntun á sviði stjórnunar á félagasamtökum. Hann telur 

einnig að þetta geti unnið í öfuga átt, þ.e. að stjórnir geta tekið að sér stjórnun 

smáatriða, en það gerist við þær aðstæður þegar ráðnir eru inn í stjórn sérfræðingar á 

sviði rekstrar og fjármála. Samkvæmt Chait þá segir hann að leiðtogahlutverkið eigi að 

vera sameiginlegt hlutverk bæði stjórnar og framkvæmdastjóra,að skýr verkaskipting 

milli þeirra sé óæskileg, og telur að það veiki forystuna (Ómar H. Kristmundsson, Stjórnir 

félaga, 2008; Chait & Taylor, 2005). 

John Carver hefur starfað sem ráðgjafi félagasamtaka, hann telur að 

framkvæmdarstjóri eigi að hafa tiltölulega frjálsar hendur við að framkvæma stefnu 

stjórnarinnar. Eftirlithlutverk stjórnarinnar telur hann mikilvægt með fyrirspurnum, 

skýrslum, vettvangsheimsóknum og ytri endurskoðun. Carver telur að stjórn 

félagasamtaka hafi fjögur hlutverk. Í fyrsta lagi að skilgreina markmið og stefnumál 

félags, öðru lagi að skilgreina valdamörk framkvæmdavalds, í þriðja lagi að skilgreina 

hvernig verkaskiptingu milli framkvæmdavalds og stjórnar sé háttað og fyrirkomulag 

eftirlits, í fjórða lagi að sinna forystuhlutverki sínu. Það sem Carver meinar með að 

skilgreina valdamörk framkvæmdavalds, er að stjórnin búi til umgjörðina utan um 

verkefni framkvæmdavaldsins en ekki nákvæmlega hvað skal vera innan þessarar 

umgjörðar, m.ö.o. reglusetningu um valdmörk (Ómar H. Kristmundsson, Stjórnir félaga, 

2008). 

Ómar H. Kristmundsson telur að ef þessar tvær hugsjónir eru skoðaðar þá er erfitt 

að segja til um hvort einhverjar algildar reglur um verkaskiptingu milli stjórna og 

framkvæmdastjóri séu til staðar, heldur eru ýmsir ytri og innri þættir sem ráða því. Hann 

nefnir þætti eins og bakgrunn og reynslu lykilaðila, viðfangsefni félagasamtaka, hefðir, 

stærð, stjórnskipulag og viðskiptaumhverfi. Ómar telur, að vegna þessara ástæðna að þá 

er ekki mikilvægt að líta á verkefni þeirra sem aðskilin, heldur sameiginleg viðfangsefni. 

Ómar telur þessa hefðbundnu tvíflokkun sem um hefur verið rætt hér að ofan, ekki 

viðeigandi, heldur frekar ætti að staðsetja verkefni á einhverskonar ás. Á þessum ás eru 

verkefni sem einungis eru ætluð framkvæmdastjóra á einum endanum (t.d. 

starfsmannahald), á hinum eru verkefni sem eru skýrt ætluð stjórn (t.d. fjárhagsáætlun), 

þá er átt við það sem kveðið er á um í lögum og reglum félagsins. Í miðjunni er svo 

kallað „grátt svæði“, þar eru verkefni sem gætu í raun fallið á báða aðila (t.d. hver 

kemur fram fyrir hönd félagsins). Hver sem tekur að sér þessi „gráu“ verkefni, þá þarf 

alltaf að semja um það, og fer það oft eftir aðstæðum hverju sinni (Ómar H. 

Kristmundsson, Stjórnir félaga, 2008). 

5 Stjórnskipun körfuknattleikssambands Íslands 

Líkt og áður hefur verið greint er Körfuknattleikssamband Íslands liðlega 54 ára. 

Framgangur íþróttarinnar hefur reynst mikill á síðari árum. Eins og sést á töflu 1. er 

körfuknattleiksíþróttin meðal mest stundaðu íþrótta landsins með hliðsjón af 

félagsbundnum iðkendum. Þrátt fyrir þetta verður að telja KKÍ sem félagasamtök í 

smærri kantinum með hliðsjón af fjölda starfsfólks, sem starfar á aðalskrifstofu 

sambandsins. Á haustmánuðum 2015 störfuðu þar fjórir einstaklingar í fjórum 

stöðugildum, þar af var eitt tímabundið stöðugildi styrkt af FIBA Europe og rennur 

starfstími þess út 30. júní 2016. 

5.1 Lagarammi Körfuknattleikssambandsins 

Eins og venja er í frjálsum félagasamtökum markast stjórnskipun þeirra af þeim lögum 

sem félagsmenn setja um starfsemina. Í lögum Körfuknattleikssambands Íslands kemur 

aðallega fram hver tilgangur og verkefni KKÍ séu og skipulag þar um. Lögin samanstanda 

af 22. lagagreinum en auk þess starfar sambandið samkvæmt 19 reglugerðum, sem 

meðal annars snúast um mótahald, dómara- og agamál, reglur íþróttarinnar auk þess 

sem nokkra reglugerðabálka má finna sem flokka má sem frekari útfærslu á stjórnskipun 

sambandsins. Í þessum kafla mun höfundur fjalla nánar um þær lagagreinar og 

reglugerðir er fjalla um stjórnskipun sambandsins. Lögin í heild sinni má finna í viðauka 

fjögur. 

Í fjórðu grein laga KKÍ kemur fram að málefnum KKÍ stjórna: a) körfuknattleiksþingið, 

b) stjórn KKÍ og c) formannafundir. Körfuknattleiksþingið er aðalfundur KKÍ og fer með 

æðsta val sambandsins, þar sitja þeir fulltrúar frá þeim aðilum sem mynda KKÍ. 

Fulltrúafjöldi ákvarðast á þátttöku þeirra á Íslandsmóti á því keppnistímabili. Fyrir félag 

sem er með lið í úrvalsdeild eða 1. deild þá eru tveir fulltrúar, sama á við um kvennalið. 

Fyrir félag sem er með lið í 2. eða 3. deild er einn fulltrúi. Fyrir félag sem skráir yngri 

flokka er einn fulltrúi. Fyrir félag sem skráir 10 eða fleiri yngri flokka er einn fulltrúi til 

viðbótar. Einnig hafa héraðssambönd og íþróttabandalög sem hafa körfuknattleik 

iðkaðan rétt á einum fulltrúa. Ekki er hægt að framselja atkvæðisrétt. Auk 

framangetinna eiga rétt á þingsetu og hafa málfrelsi og tillögurétt eru stjórn og 

starfsmenn KKÍ, endurskoðendur KKÍ, framkvæmdastjórn ÍSÍ, framkvæmdastjórar KKÍ og 

ÍSÍ, allir nefndarmenn fastanefnda KKÍ, dómarar dómstóla áfrýjunardómstóls KKÍ, fulltrúi 

ráðherra íþróttamála, einn fulltrúi Körfuknattleiksþjálfarafélags Íslands og einn fulltrúi 

Körfuknattleiksdómarafélags Íslands. Stjórn KKÍ getur boðið aðilum þingsetu ef hún telur 

ástæðu til. Allir þessir aðilar hafa eitt atkvæði.  

Í 9. grein laga Körfuknattleikssambands Íslands kemur fram að stjórn félagsins fari 

með æðsta vald í málefnum sambandsins milli þinga. Stjórn KKÍ skipa tíu karlar/konur, 

formaður og níu meðstjórnendur. Til þess að ná kjöri sem formaður þarf meirihluta 

greiddra atkvæða. Stjórnin skiptir með sér verkum að öðru leiti. Stjórn KKÍ er heimilt að 

ráða launað starfsfólk, þar með talið framkvæmdastjóra, þá skal stjórnin senda honum 

erindisbréf. Strax að loknu körfuknattleiksþingi skal stjórn skipa eftirfarandi nefndir: 

Mótanefnd, dómaranefnd, afreksnefnd, fjárhagsnefnd, fræðslunefnd og siðanefnd. 

Segja má að þessar nefndir sinni hlutverki stoðdeilda innan KKÍ en ekki fæst séð að þær 

hafi að neinu leyti boðvald yfir starfsfólki skrifstofu eða öðrum aðilum innan 

sambandsins. Eftir sem áður er hlutverk þeirra mikilvægt innan sambandsins og við 

skipulag og framgang körfuknattleiksíþróttarinnar. 

Í 12. grein laga KKÍ er fjallað um starfssvið stjórnar félagsins. Þar er nefnt verkefni 

eins og að framkvæma ályktanir körfuknattleiksþingsins, að vinna að stofnun nýrra 

sérráða í samráði við hlutaðeigandi héraðssambönd, að vinna að eflingu körfuknattleiks 

í landinu, að hafa eftirlit með að leikreglur og reglugerðir fyrir körfuknattleik séu jafnan í 

nauðsynlegu samræmi við alþjóðareglur, að senda ÍSÍ lögboðnar skýrslur, að skera úr 

ágreiningi eða taka ákvarðanir um málefni sem reglugerðir og lög KKÍ ná ekki yfir, eru 

dæmi um starfssvið stjórnar KKÍ sem talin eru upp í lögum félagsins. Einnig hefur stjórn, 

ásamt framkvæmdarstjóra, eftirlit með því að lög og reglugerðir séu virt. 

Þegar kemur að setningu eða breytingu nýrra reglugerða þá hefur stjórn félagsins 

óskorað umboð, einnig setur hún nauðsynlegar reglur um þau málefni sem snúa að 

framkvæmd laga sambandsins (Körfuknattleikssambands Íslands, (Án dags)).

Lög Körfuknattleikssambandsins í samanburði við önnur íþróttasambönd 

Einn af þeim mælikvörðum sem hægt er að leggja til grundvallar við að meta styrk 

skipulags eru þau lög og reglur sem um hana gilda. Við skoðun á lögum KKÍ dylst ekki að 

þau teljast nokkuð víð og þar af leiðandi hugsanlega opin fyrir mismunandi túlkunum. Í 

grófum dráttum má segja að tilgangur laganna sé að kortleggja umboð stjórnar og 

framkvæmdastjóra ásamt því að tilgreina megintilgang sambandsins. Í viðleitni til að 

leggja mat á lög KKÍ ákvað höfundur að bera saman lög og reglur sambandsins við önnur 

áþekk sérsambönd innan ÍSÍ. Ákveðið var að taka fyrir sjö stærstu samböndin og bera 

saman fjölda lagagreina og reglna sem innan þeirra giltu en hafa einnig til hliðsjónar 

fjölda skráðra þátttakenda og aldur umræddra sambanda til frekara skýringargildis. Eins 

og sjá má á töflu 1, teljast lög KKÍ tiltölulega almenn í umræddum samanburði. Þegar 

skoðaður er fjöldi lagagreina er lúta að stjórn sambandanna er sama uppi á teningnum, 

þ.e.a.s. að lög KKÍ tilgreina ekki nákvæmlega helstu hlutverk og skyldur stjórnar og 

framkvæmdastjóra nema með afar almennum hætti.  

 

Tafla 1: Helstu einkenni laga- og reglubálka stærstu sérsambanda innan ÍSÍ 

5.2 Aðalfundur Körfuknattleikssambands Ísland 

Æðsta vald Körfuknattleikssambands Íslands er aðalfundur þess sem ber heitið 

Körfuknattleiksþingið. Á þinginu sitja fulltrúar frá aðildarfélögum KKÍ. Fjöldi fulltrúa á 

þinginu fer eftir þátttöku þess félags á Íslandsmótinu það keppnistímabil. Fyrir félag sem 

er með lið í úrvals- eða fyrstu deild karla, eru tveir fulltrúar. Einnig eru tveir fulltrúar fyrir 

kvennalið í úrvals- eða fyrsta deild. Fyrir félag sem er með lið í annarri eða þriðju deild er 

einn fulltrúi. Fyrir félag sem skráir yngri flokk er einn fulltrúi, og ef félag skráir tíu eða 

fleiri yngri flokka, þá er einn viðbótarfulltrúi. 

Þingið fundar á tveggja ára fresti, og er það haldið á tímabilinu mars til maí. 

Sambandsaðilar geta óskað eftir því að ákveðið málefni verið tekið fyrir, og þarf sú 

beiðni að berast til stjórnar þrem vikum fyrir þing. 

Dagskrá Körfuknattleikþingsins er tilgreint í lögum sambandsins á þennan hátt:  

1. Þingsetning. 

2. Kosning starfsmanna: 

a) Kosning kjörbréfanefndar. 

b) Kosning fyrsta og annars þingforseta. 

c) Kosning fyrsta og annars þingritara. 

3. Kosning fastra nefnda: 

a) Fjárhagsnefnd. 

b) Laga- og leikreglnanefnd. 

c) Allsherjarnefnd. 

Nefndir þessar eru skipaðar þremur mönnum hver og kjósa þær sér formann.  

4. Fráfarandi stjórn gefur skýrslu. 

5. Gjaldkeri leggur fram endurskoðaða reikninga sambandsins til samþykktar. 

6. Stjórnin leggur fram fjárhagsáætlanir fyrir næsta ár. 

7. Lagðar fram laga- og leikreglnabreytingar þær, sem borist hafa til stjórnar. 

8. Teknar til umræðu aðrar tillögur og önnur mál, sem borist hafa til stjórnar. 

9. Nefndarálit og tillögur og atkvæðagreiðslur um þær. 

10. Önnur mál. 

11. Kosning formanns.  

12. Kosning níu meðstjórnenda. 

13. Kosning sex manna í aga og úrskurðarnefnd KKÍ. 

14. Kosning þriggja manna í Áfrýjunardómstól KKÍ og þriggja til vara. 

15. Kosning tveggja endurskoðenda. 

16. Kosning fulltrúa á Íþróttaþing.  

17. Þingforseta og þingritara falið að ganga frá þinggerð. 

18. Þingslit. 

Allir aðilar eru kosnir til tveggja ára (Körfuknattleikssamband Íslands, (án dags.)). 

5.3 Stjórn körfuknattleikssambands Íslands 

Stjórn Körfuknattleikssambands Íslands fer með æðsta vald sambandsins á milli 

ársþinga. Stjórnin skipar tíu manns, einn formaður og níu meðstjórnendur, og skipta 

stjórnarmenn með sér verkum að öðru leiti en ákveðið er í lögum KKÍ. Formaður stjórnar 

boðar stjórnarfundi og stjórnar þeim. Starfsvið stjórnar er tilgreint í kafla 5.1 í þessari 

ritgerð. 

Eins og fram kemur í öðrum kafla gengur ein rannsóknarspurninganna út á að komast 

að því hvernig stjórnarmenn KKÍ líta á störf sín. Til þess að svara þessari spurningu 

framkvæmdi höfundur könnun meðal þeirra, þar sem spurt var um helstu hlutverk 

þeirra, en eins og fjallað hefur verið um þá eru lög KKÍ heldur ónákvæm um þetta. 

Markmiðin voru meðal annars þau að fá tilfinningu fyrir sýn þeirra á stjórnarstörf en 

einnig að geta dregið almenna ályktun um hlutverk stjórnarinnar, en tekið skal fram að 

fundargerðir stjórnar eru ekki aðgengilegar (Körfuknattleikssamband Ísland, (án dags.)). 

5.3.1 Aðferðafræði könnunar 

Til þess að geta svarað þriðju rannsóknarspurningu ákvað höfundur að senda út 

spurningakönnun á alla stjórnarmenn KKÍ, en þeir eru tíu talsins. Könnunin samanstóð af 

19 spurningum. Annarsvegar voru 11 opnar spurningar og hinsvegar átta 

fjölvalspurningar þar sem líkert kvarða var beitt. Fjölvalsspurningarnar byggðu m.a. á 

skilgreiningu á helstu hlutverkum stjórna sbr. umfjöllun í kafla 4.5. Markmiðið var eins 

og rannsóknarspurningin ber með sér, að komast að því hvernig stjórnarmenn sjálfir litu 

á hlutverk sitt og þannig fá skilgreiningu þeirra á hlutverki sínu og skyldum innan KKÍ. 

Könnunin var send út á með tölvupósti í Word formi, en svarendur fylltu út eða merktu 

við þann möguleika sem þeir töldu lýsa hlutverkum sínum best. Eintak af 

spurningakönnuninni má sjá í viðauka 1. 

Könnunin var send út þann 11. nóvember 2015, en alls voru þrjár áminningar sendar 

til þess aðásættanlegt svarhlutfall fengist. Siðasta áminningin var send út um miðjan 

desember en að lokum fór það svo að allir stjórnarmenn nema einn sendu svör sín til 

höfundar, niðurstöður könnunarinnar gefa því góða mynd af þeim hlutverkum sem 

stjórnin í heild telur sig eiga að sinna. Í næsta kafla mun höfundur fjalla um 

niðurstöðurnar og draga almennar ályktanir um helstu einkenni stjórnarinnar auk þess 

að veita lesandanum innsýn í það sjónarhorn sem stjórnarmenn hafa á störf sín.  

Til þess að fá betri innsýn inn í stjórnskipun KKÍ taldi höfundur nauðsynlegt að taka 

viðtal við Hannes Jónsson framkvæmdarstjóra og formann stjórnar KKÍ. Einmitt sú 

staðreynd að einn og sami maðurinn gegni báðum þessum hlutverkum er athyglisvert, 

og fannst höfundi þeim mun mikilvægar að framkvæma viðtalið til þess að greina 

kostina og gallana við þetta fyrirkomulag. Viðtalið fór fram á skrifstofu Hannesar í 

höfuðstöðum KKÍ þann 2. október 2015. Markmið viðtalsins var að greina hlutverk 

Hannesar annarsvegar sem framkvæmdarstjóa og hinsvegar sem stjórnarformann, og fá 

skýrari mynd af stjórnskipun sambandsins. Greining og úrvinnsla viðtalsins verður 

skoðuð köflum 5.4, 5.5, 5.5.1, og 5.7. Viðtalsspurningar má sjá í viðauka 3. 

5.3.2 Bakgrunnur stjórnarmanna 

Eins og áður hefur komið fram eru stjórnarmenn tíu talsins. Þar af eru átta karlmenn og 

tvær konur. Meðalaldur stjórnarmanna KKÍ er 45 ár. Svarendur voru spurðir hvað þeir 

hefðu starfað lengi innan vébanda KKÍ, þ.e. setið í stjórn eða komið að rekstri 

sambandsins eða aðildarfélaga þess, þá höfðu þau verið að meðaltali 18 ár, sem má 

teljast mikil reynsla. Ekki verður gerð tilraun til að fullyrða í svörum við 

rannsóknarspurningum út frá bakgrunni stjórnarmanna. Hins vegar telur höfundur 

nauðsynlegt að lesandinn fá grunnhugmynd um samsetningu stjórnarinnar.  

5.3.3 Niðurstöður könnunar um stjórn Körfuknattleikssambands Íslands 

Eins og áður hefur komið fram, sendi höfundur út könnun á stjórnarmenn KKÍ með það 

að markmiði að svara rannsóknarspurningu þrjú: Hvert er meginhlutverk stjórnar 

Körfuknattleikssambands Íslands með hliðsjón af hefðbundnum og viðurkenndum 

meginhlutverkum stjórna? Í eftirfarandi kafla mun höfundur greina og túlka niðurstöður 

könnunarinnar. Fyrst verður farið yfir fjölvalspurningar, sem fjalla einungis um þau 

hlutverk stjórna sem fjallað var um í fræðilega kafla þessar ritgerðar og að lokum er 

fjallað um opnu spurningarnar, að frátöldum þeim sem spurt er um bakgrunn svarenda.  

5.3.3.1 Verkaskipting stjórnar og framkvæmdastjóra 

Í spurningu tólf, sem er fyrsta fjölvalspurningin, er höfundur að sækjast eftir skilningi á 

því hvernig viðhorf stjórnarmanna er gagnvart grundvallarhlutverki stjórna 

félagasamtaka út frá fræðilegum verkum. Umrædd spurning er í formi fullyrðingar sem 

stjórnarmenn áttu að taka afstöðu til og var svohljóðandi: 

,,Stjórn KKÍ tekur allar meiriháttar ákvarðanir, mótar stefnu og áherslur samtakana á 

meðan framkvæmdarstjóri og starfslið hans bregst við fyrirmælum stjórnar, sinnir 

daglegum verkefnum og rekstri. Hversu sammála eða ósammála ertu þessari 

staðhæfingu? “ Niðurstöður úr spurningu 12 má sjá á mynd 3 hér að neðan: 

 

Mynd 3: Niðurstöður fjölvalspurningu 1 

Eins og fram kemur hér að ofan virðist almennur skilningur og sátt innan stjórnar um 

þetta hlutverk en flestir stjórnarmenn eru mjög sammála eða sammála um þá 

fullyrðingu er varðar verkaskiptingu stjórnar og framkvæmdarstjóra. Það virðist því 

almenn sátt um hlutverk þessara tveggja aðila. 

5.3.3.2 Stefnuhlutverk 

Í spurningu 13 er spurt um hversu mikið vægi stjórnarmenn KKÍ telja að stjórn sinni 

stefnuhlutverki. Spurningin hljómar svona:  

,,Hversu mikið vægi telur þú að stefnuhlutverk (meiriháttar ákvarðanir og 

stefnumótunarhlutverk og fylgja ákvörðunum aðalfundar) eigi við um stjórn KKÍ?” 

niðurstöður úr spurningu 13 má sjá á mynd 4 hér að neðan: 

 

Mynd 4: Niðurstöður fjölvalspurningu 2 

Eins og fram hefur komið er stefnumótunarhlutverk stjórna innan þriðja geirans nær 

alltaf hluti af skyldum þeirra. Í tilfelli KKÍ er það sama uppi á teningnum og hafa 

stjórnarmenn almennt túlkað það sem svo að mótun stefnu sé ein þeirra skyldna sem 

hvílir á herðum stjórnarinnar. Af þeim níu sem svöruðu eru allir annað hvort mjög 

sammála eða sammála. Þessi niðurstaða er því í ætt við það hlutverk sem stjórnum er 

ætlað að sinna og virðist vera almenn sátt um þetta miðað við þessar niðurstöður. 

5.3.3.3 Eftirlitshlutverk 

Í spurningu 14 var spurt um eftirlitshlutverk stjórnar KKÍ en eins og fjallað hefur verið 

um er stjórnum almennt ætlað að fylgjast með störfum og rekstri framkvæmdastjóra. Í 

fræðilega hluta ritgerðarinnar er mikil áhersla lögð á eftirlitshlutverk – og líkan þar um. Í 

ljósi þeirrar staðreyndar að framkvæmdarstjóri KKÍ er einnig formaður stjórnar og út frá 

umræðu og með hliðsjón af umboðskenningum er ávallt hætta á hagsmunaárekstri og 

umboðsvanda þegar umbjóðandi og fulltrúi eru sami aðili. 

,,Hversu mikið vægi telur þú að eftirlitshlutverk (fjárhagslegt eftirlit, eftirfylgni reglna 

um fjárreiður og eftirfylgni um árangur sambandsins) eigi við um stjórn KKÍ?” 

Niðurstöðurnar við spurningu fjórtán má sjá á mynd 5 hér að neðan: 

 

Mynd 5: Niðurstöður fjölvalspurningu 3 

Hér eru allir stjórnarmenn sammála, og flestir mjög sammála þessu hlutverki. Einn 

stjórnarmaður var hvorki sammála né ósammála. Reyndar gaf spurningin ekki beint til 

kynna að í eftirlitshlutverki fælist að hafa eftirlit með framkvæmdarstjóra, heldur frekar 

almennt eftirlit með árangri sambandsins. Hægt er að túlka það sem svo að 

stjórnarmenn líti að það sem skyldu sína að hafa eftirlit með starfsemi sambandsins en 

ekki framkvæmdastjóranum sem slíkum. Vakin er athygli á þessari niðurstöðu í ljósi 

áðurnefndrar staðreyndar um stöðu formanns KKÍ. 

5.3.3.4 Fjármögnunar og mannauðshlutverk 

Í spurningu 15 er spurt um fjármögnunar – og mannauðshlutverk stjórnar. Spurningin 

hljómar svona:  

,,Hversu mikið vægi telur þú að fjármögnunar og mannauðshlutverk (stjórn tryggi að 

tekjur félags og mannauður sem felst í sjálfboðaliðum og starfsmönnum þess sé 

nægjanlegur svo félaginu sé kleift að vinna að þeim markmiðum sem stjórnin hefur sett 

því) eigi við um stjórn KKÍ?” Niðurstöður úr spurningu fimmtán má sjá á mynd 6 hér að 

neðan: 

 

Mynd 6: Niðurstöður fjölvalspurningu 4 

Niðurstöður áður nefndrar spurningar/fullyrðingar gefur ótvírætt til kynna að mikil 

áhersla er lögð á fjáröflunarhlutverk stjórnar sambandsins, en eins og fram mun koma í 

öðrum köflum hefur fjárhagslegt umhverfi KKÍ verið með þeim hætti að mikil áhersla er 

lögð fjáröflun. Einnig mun koma fram síðar að fjármál hafa mikil og ríkjandi áhrif á 

skipulag KKÍ. 

5.3.3.5 Málsvarshlutverk 

Eins og fram hefur komið er ríkari áhersla lögð á málsvarshlutverk stjórna í þriðja 

geiranum en t.a.m. hjá stofnunum og fyrirtækjum. Sú staðreynd að félagasamtök eru 

drifin áfram af annarri köllun en af hagnaðarvon eða lagalegum kvöðum, kallar frekar á 

þetta hlutverk stjórna. Í spurningu sextán er spurt um málsvarshlutverk stjórnar. 

Spurningin hljómar svona:  

,,Hversu mikið vægi telur þú að málsvarshlutverk (Forsvar fyrir sambandið á 

opinberum vettvangi og vinni að kynningu og styrkingu sambandsins og markmiða þess) 

eigi við um stjórn KKÍ?”  

 

Mynd 7: Niðurstöður fjölvalspurningu 5 

Líkt og í síðustu spurningu eru svör stjórnarmanna tiltölulega afgerandi en sjö af níu 

svarendum voru mjög sammála áðurnefndri fullyrðingu. Því má álykta að stjórnarmenn 

líti á þetta hlutverk sem sameiginlega skyldu sína og má gera ráð fyrir því að þótt 

formaður sé alla jafna valinn til að koma fram, séu meginlínur og afstaða rædd innan 

stjórnar áður en slíkt er opinberað.  

5.3.3.6 Ráðningarhlutverk 

Í spurningu 17 er spurt um ráðningarhlutverk stjórnar en almennt er litið svo á að stjórn 

beri ábyrgð á ráðningu næsta undirmanns, þ.e. framkvæmdastjóra. Umrædd fullyrðing 

var á þess leið: 

,,Hversu mikið vægi telur þú að ráðningarhlutverk (stjórn ráði framkvæmdastjóra og 

aðra starfsmenn eftir þörfum og metur frammistöðu framkvæmdastjóra og styður hann 

í starfi) eigi við um stjórn KKÍ?” Á mynd 8 hér að neðan sést að stjórn KKÍ hefur skýra sýn 

 

Mynd 8: Niðurstöður fjölvalspurningu 6 

á þetta hlutverk. Þetta vekur þó athygli í ljósi þeirrar stöðu sem höfundur hefur bent á 

með þá staðreynd að formaður og framkvæmdastjóri eru einn og sami aðilinn.  

5.3.3.7 Stimpilhlutverk 

Í spurningu 18 er spurt um stimpilhlutverk stjórnar. Þetta hlutverk er ekki eitt af þeim 

lykilhlutverkum stjórna félagasamtaka sem fræðin tilgreina og höfundur fjallar um í kafla 

4.7. Eins og gefur að kynna í spurningunni sem er tilgreind hér að neðan, þá er þetta 

hlutverk sem getur þróast með stjórn sem er tiltölulega óvirk. Spurningin hljómar svona:  

,,Hversu mikið vægi telur þú að stimpilhlutverk (stjórn staðfestir án mikillar umræðu 

sumar embættisfærslur og/eða sum mál tengdum rekstri sambandsins án mikilla 

umræðna) eigi við um stjórn KKÍ?”  

 

 

Mynd 9: Niðurstöður Fjölvalspurningu 7 

Eins og sést á mynd 9 þá er svörunin mjög dreifð, sem gefur m.a. til kynna að 

mismunur er á því hvernig stjórnarmenn KKÍ upplifa þennan hluta stjórnarstarfa sinna. 

hlutverk. Hægt er að túlka þessar niðurstöður þannig að einstakir stjórnarmenn taki 

minna þátt í umræðum á stjórnarfundum. Samkvæmt fræðunum þá er það þannig að 

þegar stimpilhlutverk stjórna er mikið er þá vald framkvæmdarstjóra þeim mun meira, 

þ.e. að framkvæmdarstjóri getur komið með tillögur til stjórnar og hún þá samþykkt það 

án þess að umræður og gagnrýni eigi sér stað. Eins og fram hefur komið áður er 

framkvædarstjóri og formaður stjórnar KKÍ einn og sami maðurinn, þannig að vissu leiti 

eykur það líkurnar á stimpilhlutverki stjórnar, vegna framúrskarandi þekkingar þessa 

eina einstaklings. Hafa skal þann fyrirvara á ofangreindar niðurstöður að hugtakið 

,,stimpilhlutverk” gæti hljómað leiðandi og neikvætt í huga svarenda. Túlka mætti þetta 

hlutverk á þann hátt, að stjórn taki almennt ákvarðanir án þess að fara gaumgæfilega 

yfir gögn málsins. Ekki er beinlínis verið að ýja að því líkt og fjallað var um í kafla 4.7 

5.3.3.8 Verkaskipting stjórnar og starfsliðs  

Í spurningu 19 er spurt um hversu sammála stjórnarmenn eru um verkaskiptingu 

gagnvart framkvæmdastjóra. Umrædd fullyrðing var eftirfarandi: ,,Stjórn setur ramma 

og umgjörð utan um verkefni starfsmanna en tilgreinir ekki hvað er innan þess ramma.” 

Þessi staðhæfing vísar í þá verkaskiptingu stjórnar og starfsmanna sambanda sem er 

talin æskileg samkvæmt eftirlitslíkaninu.  

 

Mynd 10: Niðurstöður fjölvalspurningu 8 

Í niðurstöðunum hér að ofan er svipuð staða komin upp og í síðustu fullyrðingu. Óvenju 

mikil dreifing er á svörum sem gefur m.a. til kynna að skilgreining þessarar 

verkaskiptingar hefur e.t.v. ekki fengið nægjanlega umræðu innan stjórnar með 

framtíðar stefnumótun og verklag í huga. Þegar litið er til þeirrar staðreyndar að rekstur 

KKÍ einkennist meðal annars af fámennu starfsliði og fjárhagslega viðkvæmum rekstri, er 

mikilvægt að skilgreining verkaskiptingar sé með skýrum hætti til að viðhalda hámarks 

skilvirkni. 

5.3.3.9 Sjálfsmynd stjórnarmanna 

Fyrsta opna spurningin í könnuninni leitast eftir því að fá innsýn í störf stjórnarmanna og 

forgangsröðun. Spurningin hljómaði svona: Hvernig myndir þú lýsa þér sem 

stjórnarmanni (störfum og ábyrgð)? Svarendur voru með mismunandi svör, en nokkur 

svör gáfu til kynna að stjórnarmenn bæru ábyrgð gagnvart þinginu, þ.e. að sjá til þess að 

ákvarðanir þings séu innleiddar. Sum svör voru mjög einföld og hnitmiðuð, þar sem 

stjórnarmenn tilgreindu titil sinn og hvaða málefnum þeir sinna mest. Ekki var hægt að 

draga afgerandi ályktanir af svörum við þessari spurningu. 

5.3.3.10 Hversu oft fundar stjórnin á ári? 

Í annarri opnu spurningu þessarar kannanar, leitaðist höfundur eftir því að vita hversu 

oft stjórnin fundar á ári. Það kom höfundi nokkuð á óvart hvernig svarendur svöruðu, en 

sá sem svaraði með lægstu fundatíðninni, sagði að stjórnin fundi tíu til tólf sinnum á ári, 

sá sem svaraði með hæstu fundartíðni, segir tuttugu til tuttugu og fjórum sinnum á ári. 

Það má segja að stjórnin fundi einu sinni til tvisvar sinnum í mánuði þótt hugmynd 

stjórnarmanna um fjölda funda sé á reiki er engan veginn hægt að draga of sterkar 

ályktanir. 

5.3.3.11 Umboð stjórnar KKÍ 

Hluti af sjálfsmynd stjórnarmanna liggur í því hvernig þeir skilgreina lögmæti þeirra 

trúnaðarstarfa sem þeir voru kjörnir til að sinna. Höfundur var hér að leitast eftir því 

gangvart hverjum stjórnarmenn töldu sig vera ábyrga. Í stuttu máli voru svörin að mestu 

leyti einróma þar sem stjórnarmenn töldu sig ábyrga gagnvart aðildarfélögum og 

iðkendum. Nokkrir tilgreindu hvað tilheyrir aðildarfélögum, og nefndu þá dómara, 

þjálfara, stjórnarmenn, leikmenn og áhorfendur.  

5.3.3.12 Fundargerðir 

Ein af þeim stjórnarháttum sem talið einkenni góðra vinnubragða stjórna er að 

fundargerðir séu ritaðar og staðfestar af stjórnarmönnum eftir að ritun er lokið. Þetta er 

m.a. til að tryggja rekjanleika ákvarðana, en athygli vekur að fundargerðir eru ekki 

gerðar opinberar á heimasíðu sambandsins. Spurt var því hvort fundargerðir væru 

bornar undir stjórnarmenn til staðfestingar og svöruðu allir stjórnamenn því játandi. 

5.3.3.13 Birting fundargerða 

Höfundur spurði stjórnarmenn KKÍ hvort fundargerðir væru birtar á breiðari vettvangi 

en innan stjórnar. Allir viðmælendur svöruðu neitandi, en einn sagði að fundargerðir 

væru opinber gögn, en væru ekki birt, bráðlega væri þó von á nýrri heimasíðu þar sem 

fundargerðir eiga að vera birtar. Þó skal tekið fram að fundargerðir eru ekki birtar víða 

innan aðildarsambanda ÍSÍ. 

5.3.3.14 Er greitt fyrir stjórnarsetuna? 

Stjórnarmenn Körfuknattleikssambands Íslands fá ekki greitt fyrir stjórnarsetuna, að 

frátöldum formanni sem fær greitt. Þetta gefur m.a. til kynna að áhersla á sjálfboðastörf 

er enn sterk. Er þetta m.a. vísbending um skrifræðiseinkenni Körfuknattleikssambands 

Íslands eru veik. Út frá viðmiðum skrifræðismódels Webers er gengið út frá því að 

stjórnendur og lykilaðilar innan tilgreindrar skipulagsheildar fái á einn eða annan hátt 

greitt fyrir stjórnarsetu eða sambærileg störf. Eins og fjallað hefur verið um þá einkenna 

framlög sjálfboðaliða starfsemi innan þriðja geirans að einhverju eða öllu leyti. Í tilviki 

stjórnar KKÍ er umræddum trúnaðarstörfum sinnt án þóknunar. Umbun þessara 

einstaklinga er því á öðrum forsendum en efnislegum (Weber, M., 2009) 

5.3.3.15 Verkefni sem krefjast mest nærveru stjórnarmanna 

Höfundur spurði stjórnarmenn hvaða málefni eða verkefni innan sambandsins krefjast 

mestrar viðveru/nærveru þeirra. Þar má greina hvernig verkaskipting innan 

stjórnarinnar er háttað. Eftirfarandi málefni og verkefni voru nefnd í svörunum: 

 Dómaramál 

 Mótahald 

 Samskipti við forsvarsmenn félaga 

 Öflun nýrra styrktaraðila 

 Samskipti við yfirsambönd (ÍSÍ, FIBA) 

 Fjármál 

 Afreksmál 

 Innra starf hreyfingarinnar 

 Fjármögnun verkefna 

 Fræðslumál 

 Landsliðsmál 

Eins og sjá má á ofangreindri upptalningu eru mörg verkefni á borði stjórnarinnar, 

sem þarfnast mikillar nærveru þeirra. Afgerandi oftast voru verkefni í tengslum fjármál 

og stefnumótun sambandsins, sem m.a. staðfestir niðurstöðu við fjölvaspurningu 15. 

5.3.3.16 Verkefni stjórnar 

Í síðustu opnu spurningu kallaði höfundur eftir því hvað stjórnarmenn töldu veigamest. 

Við gerð þessarar spurningar vakti fyrir höfundi að gera sér betur grein fyrir 

forgangsröðun í starfi stjórnar. Höfundur bað svarendur að tilgreina fimm helstu 

verkefni sem stjórnarmenn KKÍ þurfa að sinna og raða því upp eftir vægi. Þegar svörin 

eru tekin saman, virðast fjármálin helsta viðfangsefni, og setja alls fjórir stjórnarmenn 

fjármál í fyrsta sæti. Einn svarandi setur stefnumótun í fyrsta sæti, og telur höfundur 

það nokkuð athyglisvert. Annað stærsta forgangsmál lítur að mótahaldi og innra starfi 

hreyfingarinnar, eru tilgreind hjá flestum í öðru- og stundum þriðja sæti. Afreks- og 

landsliðsmál virðast vera í brennidepli hjá stjórn KKÍ, nær allir svarendur nefna það, sem 

segir að framgangur íþróttarinnar er mikilvæg fyrir er eitt helsta markmið sambandsins. 

Einn stjórnarmaður nefnir það hlutverk sitt að vera til staðar fyrir starfsmenn 

sambandsins ef mikið er að gera, eða ef þörf er á honum. Það undirstrikast því enn og 

aftur hversu mikilvæg fjármálin eru við stjórn sambandsins. 

5.4 Framkvæmdastjóri  

Eins og fram hefur komið tók höfundur viðtal við Hannes Jónsson framkvæmdarstjóra 

og formann stjórnar KKÍ. Í lögum sambandsins er ekki tilgreint starfssvið 

framkvæmdarstjóra og í raun fá ákvæði um hlutverk framkvæmdarstjóra. Í 12 gr. 

laganna er sagt að stjórn og/eða framkvæmdarstjóri skuli líta eftir því að lög og 

reglugerðir KKÍ leikreglur séu haldin. Í 9 gr. er sagt að stjórn KKÍ sé heimilt að ráða 

launað starfsfólk, m.a. framkvæmdarstjóra og skal stjórn senda honum erindisbréf. 

Hlutverk framkvæmdarstjóra er ekki mikið tilgreint í lögum, en hlutverk hans er gefið til 

kynna í starfsheitinu, þ.e. að framkvæma ákvarðanir stjórnarinnar, og er þetta hlutverk 

viðurkennt, og þarfnast ekki frekari útskýringar við. Hér á eftir verður hlutverk og ábyrgð 

framkvæmdarstjóra KKÍ greint og til þess verður vitnað í viðtal við Hannes Jónsson 

formann og framkvæmdastjóra eins og höfundur hefur tilgreint. 

Starfsreynsla Hannesar á vettvangi íslensks körfuknattleiks er umtalsverð en hann 

hefur starfað innan vébanda KKÍ og aðildarfélaga þess í tæpa tvo áratugi. Árið 1999 var 

hann kjörinn í stjórn. Árið 2002 varð hann varaformaður en formaður frá 2006. Hannes 

hefur starfað sem framkvæmdarstjóri KKÍ í tvö ár, en hann sjálfur vill frekar kalla það 

,,starfandi stjórnarformann” og telur það lýsa starfinu betur.  

Aðspurður hver helstu verkefni og skyldur framkvæmdastjóra KKÍ, svara hann:  

...Að stýra daglegum rekstri skrifstofunnar, að hún „fúnkeri“, og að sjá til 
þess að starfsmennirnir séu að gera það sem þeir eiga að vera gera. Að 
framfylgja því sem stjórnin hefur samþykkt... (Hannes Jónsson, 2015) 

 Eins og höfundur kom að hér að ofan þá er hlutverk framkvæmdarstjóra tiltölulega 

staðlað og gefur svarið það skýrt til kynna. Framkvæmdarstjóri KKÍ hefur þrjá 

undirmenn, en þriðji aðilinn er ráðinn tímabundið.  

Höfundur spurði hver hans næsti yfirmaður væri, svaraði Hannes á léttum nótum: 

,,formaður KKÍ – nei djók- stjórn sambandsins” en hann talaði einnig um að vegna þess 

að hann sinnir báðum þessum hlutverkum að þá eru mikil samskipti við varaformann, 

gjaldkera og ritara sambansins, og Hannes talar um að upplýsingaflæði og samstarf milli 

þeirra sé mjög gott.  

Höfundur leitaðist svo viðað athuga hvernig Hannes lítur á sig sem stjórnanda og/eða 

sem leiðtoga. Hann telur sig hafa leiðtogahæfileika og fjallar mikið um það hvað það sé 

mikilvægt að virkja þátttöku annarra til þess að vera farsæll stjórnandi:  

...Auðvelt að vinna með mér. Ég tek stundum of mikið af verkefnum að mér 
sjálfur. Mætti deila verkefnum betur[...]. Ég tel mikilvægt að hafa samskipti 
sem mest opin, og vinnuhættir sem mest lýðræðislegir[...]. Velgengni snýst 
um að vinna sem lið.[...]. Gallinn minn sem leiðtogi er að ég tek of mikið af 
verkefnum á mig sjálfur... (Hannes Jónsson, 2015) 

Sem leiðtogi telur hann einnig virkni annarra mikilvæg, og dreifing ábyrgðar og 

verkefna einkenni góðs leiðtoga: 

...Leiðtogahæfileikar búa í öllum, snýst um að virkja þá. Mikil reynsla og 
langur ferill kennir mér það. Mikið liðinu að þakka, þ.e. að dreifa ábyrgð og 
verkefnum eru leiðtogahæfileikar, samhæfing, sá sem er að leiða hópinn[...]. 
Að vera í forsvari fyrir sambandið, þ.e. að taka ábyrgð- stundum neikvæð 
umfjöllun. Velgengni getur aldrei verið einum manni að þakka[...]. Rétta 
leiðin til að leiða hópinn er að hafa gagnsæi, allt á borðinu.[...]. Að allir komi 

nálægt ákvarðanatökunni. Láta all finna fyrir því að þeir séu partur af liðinu 
þínu... (Hannes Jónsson, 2015) 

Nánar verður fjallað um hlutverk og ábyrgð Hannesar í næstu köflum, en þá mun 

höfundur reyna að skoða sjónarhorn Hannesar sem stjórnarformann KKÍ. 

5.5 Samstarf stjórnar og framkvæmdastjóra 

Eins og fram hefur komið í niðurstöðum úr könnun sem höfundur lagði fyrir 

stjórnarmenn, þá eru þeir að miklu leyti mjög sammála um þau hlutverk sem höfundur 

spurði þá um. Má þá draga þá ályktun að stjórn KKÍ sinnir öllum þessum hlutverkum 

þótt einhverrar óvissu gæti með skilgreiningu þeirra m.a. á stimpilhlutverki og fjölda 

funda?. Hin spurningin sem stjórnin var ekki í samhljómi með, var um verkaskiptingu 

stjórnar og launaðra starfsmanna sambansins. Höfundur spurði Hannes áþekkrar 

spurningar í áður nefndu viðtali. Spurningin var ekki lögð orðrétt fram en vísar í það 

sama, spurningin hljómar svona: Stjórn KKÍ tekur allar meiriháttar ákvarðanir, mótar 

stefnu og áherslur samtakana á meðan framkvæmdarstjóri og starfslið hans bregst við 

fyrirmælum stjórnar, sinnir daglegum verkefnum og rekstri. Hversu sammála eða 

ósammála ertu þessari staðhæfingu? Hannes var mjög sammála þessari staðhæfingu. 

Svar hans var á þessa leið:  

...Ég vil ekki tala um að það sé framkvæmdarstjóri, heldur frekar kalla það 
starfandi formann. Vegna þess að starf framkvæmdarstjóra og 
stjórnarformanns innan sérsambanda ÍSÍ er oft mjög svipað. Í rauninn má 
segja að þar sem framkvæmdastjóri er í fullu starfi, þar hefur formaðurinn 
gefið framkvæmdastjóranum ákveðið vald til þess að fara með sitt vald. Því 
þegar þú ert með framkvæmdarstjóra, þá starfa framkvæmdarstjóri og 
formaður svo ofboðslega mikið saman, eru kannski að tala saman í 2- 3 tíma 
á dag og hittast næstum því daglega til að fara yfir hlutina. Þess vegna er 
þetta valkvætt fyrir sérsamböndin hvort þau hafi framkvæmdastjóra eða 
ekki. Línan þarna á milli er oft mjög erfið. Ég sem framkvæmdastjóri eða 
formaður eða hvað sem er, þarf að framfylgja því sem stjórnir ákveður að 
hverju sinni annars gætum við bara verið með einræðisherra... (Hannes 
Jónsson, 2015) 

Hannes talar þarna um að þunn lína sé á milli hlutverks framkvæmdastjóra og 

stjórnarformanns. Þarna má álykta að eðli starfseminnar kallar á mikið samstarf þessara 

tveggja aðila, sem hér eru í birtingarmynd sama einstaklingsins. Hann talar einnig um 

þegar sérsambönd eru með sitt hvora manneskju í þessum hlutverkum þá sé 

stjórnarformaðurinn að framselja vald sitt til framkvæmdarstjóra. Ef við greinum 

orðræðuna í þessu svari, þá má lesa að Hannes telur það mikinn kost að þetta sé einn og 

sami maðurinn, því þeir vinna hvort er svo mikið saman. Hannes gefur þó til kynna að 

stjórnin sé mikilvæg, og er það hlutverk hans að framfylgja vilja stjórnarinnar. Ef við 

horfum á hvernig stjórnin svaraði könnuninni og hvernig Hannes svarar þessari 

spurningu, virðist vera gagnkvæmt samþykki hvert hlutverk þeirra er.  

Upp úr þessu samtali spratt umræða um eftirlits- og samstarfslíkanið. Þar var rætt 

um hvaða áhrif það hefur að hafa sjálfboðaliða í stjórn, og hvaða áhrif það hefur þegar 

sérfræðiþekking framkvæmdastjóra, þ.e. mikil og djúp þekking á starfsemi sambandsins 

kemur til móts við almenna þekkingu sjálfboðaliða í stjórn. Hannes svaraði þessu á 

eftirfarandi hátt:  

...Auðvitað kemur það upp á stjórnarfundum þær aðstæður að stjórnin spyrji 
mig hvað sé besta ákvörðunin. Ég er í daglegum samskiptum við alla og 
þekki daglega reksturinn best. Auðvitað er það ég sem hef mest áhrif á 
stjórnarmenn. Stundum kemur það fyrir að ég bið um að vera síðastur, því 
ég er farinn að lita skoðun allra hinna með minni skoðun, því það vita allir að 
bakvið mína skoðun er einhver þekking, því ég er í samskiptum við alla. 
Okkar skoðun (starfsmenn KKÍ) hvort sem hún er rétt eða röng, mótast af því 
að við erum í samskiptum við aðildarfélögin daglega. Auðitað get ég stýrt 
ákvarðanatökunni, og það gerist örugglega í mörgum málum, svona 
ósjálfrátt. Ég hef mjög sjaldan beðið um að vera síðastur í kosningum á 
stjórnarfundum, en oft gaman þegar það gerist [...]. Mikið á fólk lagt í 
stjórnum að vita allt um öll mál, þess vegna eru framkvæmdarstjórar 
mikilvægir... (Hannes Jónsson, 2015) 

Þarna kemur kannski í ljós afhverju stjórnarmenn svöruðu spurningunni um 

stimpilhlutverkið eins og þeir gerðu. Mikið traust er lagt í hendur formannsins, og hefur 

hann mikið vald innan stjórnarinnar, gæti verið að stjórnarmenn séu misupplýstir.  

Í tengslum við síðustu umræðu/spurningu spurði höfundur um hvaða kosti og galla 

hann sæi við að hafa bæði framkvæmdarstjóra og stjórnarformann (sitt hvor aðilinn). 

Hannes svarar: 

...Að skipta tímanum á milli. Hvar sem er, hér heima eða úti í heimi, þá er 
alltaf horft til þessa tveggja aðila – formanns eða framkvæmdastjóra[...]. 
Auðvitað væri gott ef annar myndi taka fundi á alþjóðavettvangi og hinn hér 
heima, en ég er með frábæran varaformann sem ég fæ mikla hjálp frá, 
sérstaklega á alþjóðavettvanginum, og hérna heima, en hún er náttúrulega 
bara í annarri vinnu. Hún kemst ekkert endilega þegar þetta þarf. Ég var í 
þannig vinnu sem ég gat fengið frí til að fara á fundi eða skreppa erlendis, 

sem er ekkert sjálfgefið fyrir varaformann eða aðra stjórnarmenn 
sambandsins, þeir bera minni ábyrgð á því... (Hannes Jónsson, 2015) 

Það er augljóst að samstarf stjórnar og framkvæmdastjóra er nokkuð mikið, en það er 

ljóst að samband þessa aðila er óhefðbundið, að því leiti, eins og áður hefur komið fram, 

þá er framkvæmdarstjóri og stjórnarformaður sami maðurinn, og hefur hann mjög mikil 

áhrif í stjórninni. Þrátt fyrir að stjórnarmenn telji sig sinna þeim grundvallar hlutverkum 

sem stjórnir félagasamtaka eiga að sinna, þá getur þetta raskað ákvörðunartöku, sem er 

í raun lykilhlutverk stjórna. Erfitt er að líta framhjá þeirri sýn Hannesar að hann 

skilgreinir sig frekar sem starfandi stjórnarformann heldur en framkvæmdastjóra. Þótt 

höfundur telji sig ekki hafa forsendur til að líta framhjá tilvist stöðugildis 

framkvæmdastjóra má draga þá ályktun að í reynd sé ekki um tvö aðskilin stöðugildi að 

ræða heldur má álykta að stöður framkvæmdastjóra og formanns hafi runnið saman í 

eitt. Með hliðsjón af umboðskenningum og eftirlitslíkaninu má segja að í þessu felist 

styrkleikar jafnt sem veikleikar. Með þessu er átt við að við meintan samruna þessara 

staða má ætla að hlutverk fulltrúa hafi veikst og rekstur sé alfarið í höndum 

umbjóðanda. Þrátt fyrr þetta er hlutverk starfandi stjórnarformanns með þeim hætti að 

hann sinnir fulltrúa hlutverkinu engu að síður, sem aftur vekur athygli á umræddum 

umboðsvanda. 

5.5.1 Er hagsmunaárekstur á milli framkvæmdastjóra og stjórnar 

Í kafla 4.7 fjallar höfundur um samband stjórna og framkvæmdastjóra. Samband 

framkvæmdastjóra og stjórnar Körfuknattleikssambands Íslands, eins og fjallað var um í 

kafla 5.5, er óhefðbundið, m.ö.o. þá er ekki fjallað um það fyrirkomulag sem er að 

framkvæmdastjóri sitji einnig í stóli formanns stjórnar KKÍ. Í þessum kafla ætlar 

höfundur að greina samband þessara aðila í gegnum eftirlitslíkan og samstarfslíkan. 

Í kafla 4.6. eru líkön um hlutverk stjórna og samstarf framkvæmdarstjóra og stjórna 

skoðuð. Ef við berum okkur við eftirlitslíkanið (kafli 4.6.1) sem skoðar aðallega samband 

umbjóðanda og fulltrúa. Eftirlitslíkanið er algengasta líkanið í fræðunum, en á ekki við 

allar tegundir skipulagsheilda. Aðhald með framkvæmdastjóra er lýsandi í 

eftirlitslíkaninu, samkvæmt þessu líkani býður fyrirkomulag KKÍ upp á almennar hættur, 

þar sem ómögulegt er að hafa eftirlit með sjálfum sér. Miklir hagsmunárekstrar gætu 

komið upp. Í könnun höfundar til stjórnarmanna voru svarendur almennt sammála um 

þau hlutverk sem tilgreind voru, til að mynda í fjölvalspurningu eitt, þar sem 

stjórnarmenn voru almennt mjög sammála því að stjórn fari með stefnuhlutverk, sem 

innfelur: ,,Stjórn KKÍ tekur allar meiriháttar ákvarðanir, mótar stefnu og áherslur 

samtakana á meðan framkvæmdastjóri og starfslið hans bregst við fyrirmælum stjórnar, 

sinnir daglegum verkefnum og rekstri”. Hagsmunaáreksturinn þarna væri þá að 

fyrirmæli til framkvæmdastjóra koma frá honum sjálfum.  

Ef við skoðum samstarf þessara aðila í gegnum samstarfslíkanið sem tilgreint er í 

kafla 4.6.2, sést fljótt að það líkan eigi betur við heldur en eftirlitslíkanið. Þar er litið á 

það sem sameiginlegt verkefni bæði stjórnar og framkvæmdastjóra að tryggja árangur 

sambandsins, en þar kemur einnig fram að ekki er gert ráð fyrir að þetta sé eitt og sama 

starfið, heldur gert ráð fyrir mismunandi framlagi frá báðum aðilum til að svokölluð 

samlegðaráhrif eigi sér stað. Í umfjöllun höfundar í kafla 4.6.1, þá er helsta hlutverk 

stjórnar að móta stefnu og framtíðarsýn og aðstoða framkvæmdastjóra að finna leiðir til 

árangurs.  

Höfundur spurði Hannes hvernig það hefur reynst honum að starfa sem bæði 

framkvæmdastjóri og stjórnarformaður, og bað hann einnig um að nefna bæði kosti og 

galla. Greina mátti að þetta umræðuefni er ofarlega í hans huga: 

...Ég spyr mig næstum því daglega hvort að þetta sé rétt. Mönnum finnst að 
maður sé að reyna hafa öll völdin sín megin, þetta snýst ekkert um það, því 
að allar megin ákvarðanir eru teknar hjá stjórn sambandsins sem og á 
ársþingi KKÍ. Þannig maður er í raun að framfylgja því sem búið er að ákveða. 
Tek það svolítið inn á mig því þetta lítur kannski út fyrir að maður vilji bara 
vera með öll völd, en þetta er ekki þannig... (Hannes Jónsson, 2015) 

Hérna kemur fram sá umboðsvandi sem um var rætt hér að ofan að 

framkvæmdarstjóri er að framfylgja því sem hann/og stjórnin hafa ákveðið.  

Áður en Hannes var ráðinn framkvæmdastjóri, starfaði hann sem formaður 

sambandsins. Þá var Hannes að vinna með öðrum framkvæmdastjóra og hafði hann 

þetta um það að segja: 

...Þegar ég var einungis formaður þá var ég með frábæran 
framkvæmdastjóra, við unnum rosalega mikið saman. Ég eyddi auðvitað 
minni tíma hérna þá, heldur en ég geri núna því ég var í annarri vinnu, en 
hann var samt það mikill að maður var inni í öllu, því virkur formaður þarf að 
vera mikið og vel inni í öllu sem er að gerast. Það var í raun mjög auðvelt 

fyrir mig að stíga hérna inn (sem framkvæmdastjóri) því ég hefði komið 
hérna áður... (Hannes Jónsson, 2015) 

Þarna kemur í ljós að Hannes hefur reynslu af báðum aðstæðum, þ.e. að vera 

einungis formaður stjórnarinnar og bæði formaður og framkvæmdastjóri. En tekið skal 

fram að stöðugildi framkvæmdastjóra var lagt niður í þáverandi mynd á fjárhagslegum 

forsendum.  

Einu gallarnir sem Hannes telur við núverandi fyrirkomulag er sá að nærvera hans er 

krafist á morgun stöðum, og er það að hans mati starf tveggja aðila að mæta á alla 

fundi: 

...Gallarnir eru þeir að formaður og framkvæmdastjóri skipta oft á milli sín 
fundum. Ég eyði mun meiri tími í körfuna núna heldur en áður. Ef við horfum 
á framkvæmdastjóra og formann sem sitt hvora manneskjuna, þá var það 
kostur að þeir skiptu fundum á milli sín... (Hannes Jónsson, 2015) 

Hérna skín í gegn viðhorf Hannesar að þetta sé eitt og sama starfið, eins og hann vill 

nefna það ,,starfandi stjórnarformaður” (Hannes Jónsson, 2015). 

Af ofangreindu er m.a. ljóst að með þeirri ákvörðun stjórnar að spyrða saman í eitt 

stöðugildi formanns og framkvæmdastjóra var í raun verið að taka eitt stjórnunarlag úr 

skipuriti KKÍ. Þetta þýðir m.ö.o. að lóðrétt boðvald hefur minnkað og hefur m.a. stuðlað 

að óformlegra skipulagi en áður. Hér undirstrikast sú staðreynd að fjárhagslegt umhverfi 

KKÍ hefur haft töluverð áhrif á formgerð sambandsins í átt að lífrænna skipulagi. 

5.6 Skrifstofa, starfsfólk og stjórnun KKÍ 

Skrifstofa Körfuknattleikssambands Íslands telst fámenn en þar starfa fjórir starfsmenn í 

þrem föstum stöðugildum en fjórði starfsmaðurinn er ráðinn tímabundið sem 

verkefnastjóri við útbreiðslu. Stöðugildin eru eftirfarandi: Framkvæmdastjóri, mótastjóri 

og íþróttafulltrúi. KKÍ er með marga þjálfara og dómara í vinnu, en þeir teljast ekki sem 

hluti af daglegri starfsemi KKÍ heldur eru þeir ráðnir af sambandinu á tímabundnum 

forsendum (Körfuknattleikssamband Íslands, (án dags.)). 

5.7 Skipulag KKÍ 

Skipurit Körfuknattleikssambands Íslands er til, en er ekki aðgengilegt, að sögn 

framkvæmdastjóra KKÍ. Skipulagið er eins og útskýrt er í lögum sambandsins, tiltölulega 

lóðrétt og boðvald skýrt. Þar er Körfuknattleiksþingið efst í skipuritinu, þar fyrir neðan 

kæmi stjórn sambandsins, svo kæmi framkvæmdastjóri, og undir honum kæmi hans 

starfslið. Eins og höfundur hefur fjallað um í köflunum hér á undan er skipulag KKÍ í raun 

einfaldara en lögin gefa til kynna. Eins og fram kom í síðasta kafla má draga þá ályktun 

að stjórnunarlögum innan sambandsins hafi í raun verið fækkað úr þremur í tvö með 

áður nefndum samruna framkvæmdastjóra og formanns. Í þessum kafla mun höfundur 

greina skipulag Körfuknattleikssambands Íslands eins og hann telur það vera, og til þess 

mun höfundur greina viðtal við framkvæmdastjóra, og niðurstöður úr spurningakönnun 

til stjórnarmanna.  

Margt bendir til þess að skipulag Körfuknattleikssambandsins sé ekki alveg eins og 

kemur fram í lögum sambandsins. Á meðan lögin gera ráð fyrir þriggja stjórnunarlaga 

skipurits með lóðréttu ívafi er margt sem bendir til að um sé að ræða lífrænni tegund af 

skipulagsheild með einungis tvö stjórnunarlög þar sem efra stjórnunarlagið (stjórn og 

formaður) vinnur náið með hinu neðra (starfsfólki). Með hliðsjón af síðasta kafla um 

samstarf stjórnar og framkvæmdastjóra er hægt að greina að samskipti og verkaskipting 

þar á milli er láréttari en lög KKÍ gáfu til kynna við fyrstu sýn. Í fyrsta lagi starfar 

formaður stjórnarinnar niður á gólfi með öðrum starfsmönnum, að því leyti að hann er 

einnig framkvæmdastjóri. Eins og kom fram í kafla 5.3.1 þá spurði höfundur Hannes um 

skipulag KKÍ. Höfundur spurði hver hans næsti yfirmaður væri, svarar hann:  

...Stjórnin er minn næsti yfirmaður, en ef við horfum á hefðbundið skipurit, 
þá væri það formaður stjórnarinnar. En í staðin vinnum við fjögur (ritari, 
gjaldkeri og varaformaður) mjög mikið saman, og mikið upplýsingaflæði... 
(Hannes Jónsson, 2015) 

Í öðru lagi taka stjórnarmenn töluverðan þátt í starfseminni. Ef skoðuð eru svör við 

spurningum í köflum 5.3.3.15 og 5.3.3.16 má sjá að samstarf stjórnar og starfsmanna er 

mikið. Eins og fjallað hefur verið um í kafla 5.3.3.15 þá gefa svörin það til kynna að 

stjórnarmenn eru oft í verkefnum starfsmanna, og/eða vinna náið með þeim. Hið sama 

er í öðrum spurningum.  

Með þessu er höfundur að segja að skipulag Körfuknattleikssambandsins svipar meira 

til lífræns skipulags. Þættir eins og óformleg samskipti milli stjórnarmanna og 

starfsmanna, kvikt umhverfi (körfuboltahreyfingin), lágmarksaðgreining deilda vegna 

mannfæðar á skrifstofu og nánast lárétt stigveldi, rennir allt stoðum undir þessa 

niðurstöðu. Þar kemur einnig fram að skil milli stjórnenda og starfsmanna verða oft 

nánast ógreinanleg. Það er því mat höfundar að skipulag KKÍ sé lífrænt en ekki byggt á 

hugmynd um formfast skrifræði. 

Umhverfi Körfuknattleikssambands Íslands, sem formaður þess talar oft um sem 

,,hreyfinguna”, er að vissu leyti mótsagnarkennt. Með hliðsjón af umfjöllun um 

aðstæðubundnar kenningar í kafla 4.1.2 var bent á að umhverfi skipulagsheilda móti 

skipulag þess.  

Hin meinta mótsögn í umhverfi KKÍ liggur í þeirri staðreynd að á meðan að regluleg 

starfsemi t.d. uppákomur, mót, landsliðsverkefni o.fl. verða að teljast merki um stöðugt 

starfsumhverfi hefur það ekki úrslitaáhrif á skipulag KKÍ. Fram hefur komið að stærsta 

áskorun sambandsins liggur í fjárhagslegu heilbrigði þess. Ákveðin óvissa einkennir 

rekstrarhorfur til lengri tíma og hefur stjórn KKÍ brugðist við með þeim hætti að minnka 

formfestu í rekstri og hefur KKÍ tekið upp vinnubrögð sem eru meira í ætt við lífrænt 

skipulag. 

 Aðstæðubundnar kenningar skýra því aðeins að hluta hvernig skipulagi KKÍ er háttað. 

Þess vegna er óhætt að halda fram að staðhæfing Lawrence um að hægt væri alhæfa 

um skipulag út frá skýringarþáttum aðstæðubundinna kenninga gengur ekki upp. 

Fjárhagur er sá umhverfisþáttur sem hefur úrslitaáhrif á skipulag KKÍ, þ.e. skortur þess. 

Þótt ekki sé hægt að segja að rekstur KKÍ sé í vanda þá gera óvissuþættir það að verkum 

að skrifstofa sambandsins er fámenn og skipulag þ.a.l. í óformlegri kantinum. 

Aðstæðubundnar kenningar ná þar af leiðandi ekki að útskýra skipulagið nema að hluta 

til.  

6 Umræður og niðurstöður 

Körfuknattleikssamband Íslands á sér rúmlega hálfrar aldar sögu en saga íþróttarinnar 

sem slíkrar er enn lengri hér á landi. Þótt sambandið sem slíkt megi teljast rótgróið og 

vinsældir körfuknattleiksíþróttarinnar miklar hér á landi verður KKÍ að teljast lítil 

félagasamtök. Þetta á við hvort heldur sem er í samanburði við önnur sérsambönd eða 

innan þriðja geirans á Íslandi almennt. 

Í upphafi setti höfundur fram þrjár rannsóknarspurningar sem þessari ritgerð var 

ætlað að leita svara við. Fyrsta spurningin var svohljóðandi: 

Hvers konar skipulag er við lýði innan Körfuknattleikssambands Íslands með hliðsjón 

af kenningum um skipulagsheildir? 

Til þess að svara ofnagreindri spurningu var formgerð sambandsins könnuð út frá 

lögum þess en einnig með nánari athugun sem var viðtal við formann og 

framkvæmdastjóra sambandsins, Hannes Jónsson, en einnig með útsendri 

spurningakönnun til stjórnarmanna. Í stuttu máli er niðurstaða höfundar sú að skipulag 

Körfuknattleikssambandsins fellur undir óformlegt lífrænt skipulag með veiku lóðréttu 

boðvaldi en sterkum láréttum einkennum þar sem stjórn, formaður/framkvæmdastjóri 

vinna náið saman ásamt öðru starfsfólki skrifstofunnar, sem reyndar telur samtals fjögur 

stöðugildi. Þessi greining er frábrugðin þeirri forskrift sem lögð er fram í lögum 

sambandsins. Í umræddum lögum mætti álykta að sterkari skrifræðiseinkenni séu 

ríkjandi innan sambandsins þar sem stjórnunarlög væru þrjú að stjórn meðtalinni. 

Staðreyndin er sú að vegna umrædds samstarfs má álykta að stjórnunarlög séu tvö, en 

jafnvel mætti álykta sem svo að eingöngu eitt stjórnunarlag sé um að ræða ef mið er 

tekið af svörum stjórnarmanna og viðtali við framkvæmdastjóra. 

Með hliðsjón af fyrstu rannsóknarspurningu höfundar var annarri spurningu ætlað að 

greina hvaða þættir höfðu mest áhrif á það skipulag sem í gildi var. Líkt og fjallað var um 

í fræðilega hluta ritgerðarinnar hafa fræðimenn sýnt fram á það að ytri þættir hafa 

mótandi áhrif á formgerð skipulagsheilda. Önnur rannsóknarspurning var því 

eftirfarandi: 

Má greina merki um að ytra umhverfi Körfuknattleikssambandsins hafi áhrif á 

formgerð stjórnskipunar þess? 

Til þess að svara ofangreindri spurningu voru aðstæðubundnar kenningar hafðar til 

hliðsjónar ásamt helstu niðurstöðum og upplýsingum sem komu fram í áður nefndri 

spurningakönnun og viðtali. Augljóst þykir að skýringargildi aðstæðubundinna kenninga 

er þó nokkuð við að útskýra formgerð Körfuknattleikssambands Íslands. Þrátt fyrir þetta 

virðist alhæfingargildi umrædds kenningaskóla takmarkað. Vissar mótsagnir má finna 

þegar samspil umhverfisþátta við skipulag KKÍ er skoðað. Þrátt fyrir starfsumhverfi sem 

einkennist af háu stigi stöðug- og fyrirsjánleika, sem alla jafna leiða til tegundar vélræns 

skrifræðis, er annað uppi á teninginum í tilviki KKÍ. Eins og fram hefur komið einkennist 

formgerð sambandsins af lífrænu skipulagi, sem innan skipulagsfræði telst til andstæðu 

hins vélræna. Niðurstaða höfundar er sú að óvissuþættir í fjárhagslegu rekstrarumhverfi 

KKÍ hafi mest áhrif á skipulag sambandsins. Á fyrrgreindum forsendum og öðrum sem 

tíunduð eru í fimmta kafla telur höfundur að skýringargildi aðstæðubundinna kenninga 

sé að nokkru leyti takmarkað og ekki sé hægt að fullyrða um skipulagið út frá umhverfi 

þess. 

Þriðja og síðasta rannsóknarspurning höfundar var leggja mat á hlutverk stjórnar 

Körfuknattleikssambandsins út frá skilgreiningum fræðimanna á meginhlutverkum 

stjórna og líkönum, sem sett hafa verið fram um hlutverk félagasamtaka. Þriðja 

rannsóknarspurning höfundar var því eftirfarandi: 

Hvert er meginhlutverk stjórnar Körfuknattleikssambands Íslands með hliðsjón af 

hefðbundnum og viðurkenndum meginhlutverkum stjórna. 

Líkt og fram hefur komið rúmast innan viðurkenndra stjórnarhátta nokkur almenn 

hlutverk stjórna félagasamtaka. Almennt virðist stjórn KKÍ hafa skýra og samheldna sýn 

á þau hlutverk sem falla undir hana. Þó er sú undantekning á að stjórnarmenn virðast 

hafa af misjafna skoðun á því hvort undir stjórnina falli reglubundið stimpilhlutverk. Svo 

virðist sem fjárhagsþátturinn í rekstri KKÍ setji mark sitt á störf stjórnar þar sem umræða 

um fjármál virðist fyrirferðamikil. Helstu hlutverk stjórnarinnar virðast því vera að 

standa vörð um fjárhagslegan grundvöll KKÍ ásamt því að móta stefnu og standa vörð 

um aðra hagsmuni körfuknattleikshreyfingarinnar. 

Af öðrum niðurstöðum má nefna að út frá umboðskenningum og eftirlitslíkönum og 

eftirlitshlutverki stjórnar, inniheldur það vissa hættu á umboðsvanda innan KKÍ. 

Ástæðan er sú að í kjölfar áður nefndra aðstæðna í fjárhagslegum rekstri sambandsins 

var tekin sú ákvörðun að sameina stöðugildi framkvæmdastjóra við stöðu formanns 

sambandsins. Slíkar aðstæður ertu til þess fallnar að rýra eftirlitshlutverk stjórnar. Á 

hinn bóginn skal bent á þá staðreynd að svo virðist sem stjórn og starfsfólk sambandsins 

líti á skipulag starfseminnar út frá láréttu skipulagi án skýrs boðvalds í anda vélræns 

skrifræðis eins og áður hefur komið fram. 

Almennt virðist samhugur stjórnarmanna og nokkuð skýr sýn á hlutverk þeirra geta 

stuðlað að heilbrigðri starfsemi KKÍ. Á meðan fjárhagslegar áskoranir einkenna helstu 

viðfangsefni forsvarsmanna Körfuknattleikssambands Íslands má gera ráð fyrir því að 

kjarnastarfsemi KKÍ muni einkennast af óformlegu skipulagi og takmörkuðu stigveldi. 

Ástæða er að kalla eftir því að stjórn sambandsins vinni að langtímastefnumótun fyrir 

sambandið. Í þeirri vinnu væri æskilegt að körfuknattleiksþingið leggi grunn að 

starfsreglum stjórnar, sem m.a. er ætlað að taka mið af óformlegri starfsemi æðstu 

stjórnar KKÍ og fyrirbyggja þá hagsmunaárekstra sem núverandi fyrirkomulag gæti boðið 

upp á. Höfundur vill þó taka það fram að ekkert kom fram í rannsóknarvinnu hans við 

þetta verkefni sem gæti talist merki um slíkt. Engin merki finnast um annað en að 

starfsemi körfuknattleikssambands Íslands sé haldið á lofti af einstaklingum sem bera 

hag íþróttarinnar fyrir brjósti þar sem þrotlaust og óeigingjarnt starf er stundað af krafti. 

Viðauki 1: Spurningakönnun til Stjórnarmanna KKÍ 

Upplýsingar til svarenda: 

Vinsamlegast skrifið svör, þar sem þess er krafist aftan, eða neðan við viðkomandi 

spurningu. Í fjölvals-/krossaspurningum ber svaranda að merkja með ,,X” framan við 

þann möguleika sem svarandi telur best eiga við. 

Ef spurningar vakna í tengslum við þennan spurningalista er svarendur hvattir til að 

senda erindi sitt á Vilhjálm Theodór Jónsson á netfang vtj2@hi.is. 

Með fyrirfram þökk, 

 

Vilhjálmur Theodór Jónsson. 

 

1. Aldur: 

 

2. Búseta (aðeins póstnúmer): 

 

3. Hversu lengi hefur þú starfað starfað innan vébanda KKÍ? (Setið í stjórn eða 

komið að rekstri sambandsins eða aðildarfélaga þess)? 

 

4. Hvernig myndir þú lýsa þér sem stjórnarmanni (störfum og ábyrgð)? 

 

5. Hversu oft fundar stjórn KKÍ á ári? 

 

6. Gagnvart hverjum telur þú stjórn KKÍ vera ábyrg? 

 

7. Er fundargerð stjórnarfunda send stjórnarmönnum til samþykktar? 

 

8. Eru fundargerðir birtar á breiðari vettvangi en innan stjórnar (á heimasíðu eða 

sendar öðrum en stjórnarmönnum til aflestrar)? 

 

9. Færðu greitt fyrir stjórnarsetuna? 

 

mailto:vtj2@hi.is

10. Hvaða málefni eða verkefni innan sambandsins krefjast mestrar 

viðveru/nærveru þinnar sem stjórnarmanns 

 

 

11. Tilgreindu fimm helstu verkefni sem stjórnarmenn KKÍ þurfa að sinna. Raðaðu 

upp eftir vægi. 

1.  

2.  

3. 

4. 

5. 

 

Vinsamlegast svaraðu neðangreindum fjölvalsspurningum með því að krossa 

við þann svarmöguleika sem þið teljið eiga best við (aðeins skal merkja við einn 

svarmöguleika). 

 

12. Stjórn KKÍ tekur allar meiriháttar ákvarðanir, mótar stefnu og áherslur 

samtakana á meðan framkvæmdarstjóri og starfslið hans bregst við fyrirmælum 

stjórnar, sinnir daglegum verkefnum og rekstri. Hversu sammála eða ósammála 

ertu þessari staðhæfingu? 

a. -Mjög Sammála 

b. Sammála 

c. Hvorki sammála né ósammála 

d. Ósammála 

e. Mjög ósammála 

 

Hversu mikið vægi teljið þið að neðangreind hlutverk stjórna félagasamtaka 

eigi við um stjórn KKÍ. 

 

a. Stefnuhlutverk (meiriháttar ákvarðanir og stefnumótunarhlutverk og 

fylgja eftir ákvörðunum aðalfundar) 

i. -Mjög Sammála 

ii. Sammála 

iii. Hvorki sammála né ósammála 

iv. Ósammála 

v. Mjög ósammála 

 

b. Eftirlitshlutverk (fjárhagslegt eftirlit, eftirfylgni reglna um fjárreiður og 

eftirfylgni árangur sambandsins) 

i. -Mjög Sammála 

ii. Sammála 

iii. Hvorki sammála né ósammála 

iv. Ósammála 

v. Mjög ósammála 

 

c. Fjármögnunar og mannauðshlutverk (stjórn tryggi að tekjur félags og 

mannauður sem felst í sjálfboðaliðum og starfsmönnum þess sé 

nægjanlegur svo félaginu sé kleift að vinna að þeim markmiðum sem 

stjórnin hefur sett því. 

i. Mjög Sammála 

ii. Sammála 

iii. Hvorki sammála né ósammála 

iv. Ósammála 

v. Mjög ósammála 

 

d. Málsvarshlutverk (Forsvar fyrir sambandið á opinberum vettvangi og 

vinni að kynningu og styrkingu sambandsins og markmiða þess) 

i. -Mjög Sammála 

ii. Sammála 

iii. Hvorki sammála né ósammála 

iv. Ósammála 

v. Mjög ósammála 

 

e. Ráðningarhlutverk. (Stjórn ráði framkvæmdastjóra og aðra starfsmenn 

eftir þörfum og metur frammistöðu framkvæmdastjóra og styður hann í 

starfi.) 

i. -Mjög Sammála 

ii. Sammála 

iii. Hvorki sammála né ósammála 

iv. Ósammála 

v. Mjög ósammála 

f. Stimpilhlutverk (stjórn staðfestir án mikillar umræðu sumar 

embættisfærslur og/eða sum mál tengdum rekstri sambandsins án 

mikilla umræðna) 

i. -Mjög Sammála 

ii. Sammála 

iii. Hvorki sammála né ósammála 

iv. Ósammála 

v. Mjög ósammála 

g. Stjórn setur ramma og umgjörð utan um verkefni starfsmanna en 

tilgreinir ekki hvað er innan þess ramma. 

i. -Mjög Sammála 

ii. Sammála 

iii. Hvorki sammála né ósammála 

iv. Ósammála 

v. Mjög ósammála 

Annað sem svarandi vill koma á framfæri: 

 

 

 

Kærar þakkir fyrir þátttökuna! 

Viðauki 2: Tölvupóstur til stjórnarmanna KKÍ 

Ágætu stjórnarmaður 

Undirritaður, sem er nemandi við Stjórnmálafræðideild Háskóla Íslands er að skrifa 

BA verkefni um Stjórnskipun Körfuknattleikssamband Íslands. Meðal 

rannsóknarmarkmiða er að kortleggja hlutverk stjórnar KKÍ og fá skýrari mynd af því 

hvernig stjórnarmenn sambandsins líta á hlutverk sín og skyldur. Með þessum pósti má 

finna í viðhengi spurningalista á Word formi þar sem m.a. er spurt almennra spurninga 

um störf stjórnar en einnig má finna spurningar um hvernig þú lítur á hlutverk þitt sem 

stjórnarmaður. Spurningalisti þessi samanstendur af 19 spurningum og er áætlað að það 

taki svaranda um 10 mínútur að ljúka þessari könnun. Við úrvinnslu niðurstaðna verða 

svör ekki rekjanleg heldur verða niðurstöður settar fram heildrænt. Ef svo vill til að 

höfundur vill fá að vitna í eitthvert hinna opnu svara, verður haft samband við 

viðkomandi og leyfi fengið. Í skjalinu má finna frekari tilmæli um framkvæmd svara. 

Leiðbeinandi verkefnisins er Gestur Páll Reynisson, stjórnmála- og 

stjórnsýslufræðingur (gpr1@hi.is) . 

Ef einhverjar spurningar vakna skaltu ekki hika við að hafa samband við sendanda 

eða leiðbeinanda. 

Viðauki 3: Viðtalsspurningar  

Viðtal við Hannes stjórnarformann og framkvæmdarstjóra Körfuknattleikssambands 

Íslands. 

Í þessu viðtali verður ekkert haft eftir þér nema með þínu leyfi.. 

Hafa skal í huga að neðangreindar spurningar lúta að skyldum svaranda sem 

formanni KKÍ, ekki framkvæmdastjóra. 

Aldur: 

1. Hversu lengi hefur þú starfað starfað innan vébanda KKÍ? (Setið í stjórn eða komið 

að rekstri sambandsins eða aðildarfélaga þess) 2. Í hverju felst núverandi starf þitt innan 

KKÍ? 

2. Í framhaldi, hvar liggur þín helsta ábyrgð innan sambandsins? 

3. Hvernig myndir þú lýsa þér sem stjórnanda? 

4. Hver er þinn næsti yfirmaður? 

5. Færðu greitt fyrir stjórnarsetuna? 

6. Hvaða málefni eða verkefni innan sambandsins krefjast mest viðveru/nærveru þinnar 

sem formanns?  

7. Þarft þú að greina stjórn KKÍ frá öllum þeim verkefnum sem þú sinnir?  

8. Stjórn KKÍ tekur allar meiriháttar ákvarðanir, mótar stefnu og áherslur samtakana á 

meðan framkvæmdastjóri og starfslið hans bregst við fyrirmælum stjórnar, sinnir 

daglegum verkefnum og rekstri. Hversu sammála eða ósammála ertu þessari 

staðhæfingu? 

 

- Mjög Sammála 

 - Sammála 

 - Hvorki sammála né ósammála 

 - Ósammála 

 - Mjög ósammála 

Annað sem svarandi vill láta koma fram í tengslum við ofangreint svar? 

9. Tilgreindu fimm helstu verkefni sem stjórnarmenn KKÍ þurfa að sinna. Raðaðu upp 

eftir vægi. 

 

Spurningar til framkvæmdastjóra: 

1. Hversu lengi hefur þú starfað sem framkvæmdastjóri KKÍ?? 

2. Hverjar eru helstu skyldur og verkefni framkvæmdastjóra KKÍ? 

3. Hversu margir eru undirmenn þínir? 

4. Hver er þinn næsti yfirmaður? 

5. Hvernig hefur það reynst þér að starfa sem bæði formaður stjórnar KKÍ og 

framkvæmdastjóri? 

a. Stærstu kostir? 

b. Mestu gallar/áskoranir? 

6. Tilgreindu fimm helstu skyldur/verkefni sem framkvæmdastjóri KKÍ þarf að sinna. 

Raðaðu upp eftir vægi. 

 

Aðrar spurningar? 

1. Er í gildi skipurit fyrir starfsemi KKÍ? 

2. Hversu margir launaðir starfsmenn eru í vinnu hjá KKÍ 

3.  …og í hve mörgum stöðugildum? (þjálfarar o.sv.fr. ekki dómarar). 

4. Hversu margir eru starfandi á skrifstofu KKÍ og koma að daglegum rekstri 

5. Hve mörg stöðugildi (eru allir í 100%). 

Viðauki 4: Lög Körfuknattleikssambands Íslands 

1. grein 

Körfuknattleikssamband Íslands (KKÍ) er æðsti aðili um öll körfuknattleiksmál innan 

vébanda Íþrótta- og Ólympíusambands Íslands (ÍSÍ). Aðsetur sambandsins skal vera í 

Reykjavík. 

2. grein 

Körfuknattleikssamband Íslands er samband körfuknattleiksráða, héraðssambanda og 

íþróttabandalaga og eiga öll þau félög innan ÍSÍ er iðka og keppa í körfuknattleik rétt á aðild 

að KKÍ. 

3. grein 

Starf KKÍ er í meginatriðum: 

 

a) Að hafa yfirstjórn allra íslenskra körfuknattleiksmála. 

 

b) Að vinna að eflingu körfuknattleiks á Íslandi.  

 

c) Að vera fulltrúi Íslands í Alþjóðakörfuknattleikssambandinu (FIBA) og 

Körfuknattleikssambandi Evrópu (FIBA Europe). 

Skipulag: 

4. grein 

Málefnum KKÍ stjórna: 

 

a) Körfuknattleiksþingið. 

b) Stjórn KKÍ. 

c) Formannafundir. 

5. grein 

Körfuknattleiksþingið fer með æðsta vald á málefnum KKÍ. Þingið sitja fulltrúar frá þeim 

aðilum sem mynda KKÍ.  

 

Fulltrúafjöldi þeirra ákvarðast af þátttöku félaga í Íslandsmóti á því keppnistímabili sem 

Körfuknattleiksþing er haldið sem hér segir:  

 

a) Fyrir félag, sem spilar í úrvalsdeild karla eða 1. deild karla komi 2 fulltrúar 

b) Fyrir félag, sem spilar í úrvalsdeild kvenna eða 1. deild kvenna komi 2 fulltrúar 

c) Fyrir félag, sem spilar í 2. eða 3. deild komi 1 fulltrúi 

d) Fyrir félag sem skráir yngriflokka komi 1 fulltrúi 

e) Fyrir félag sem skráir 10 eða fleiri yngriflokka kemur 1 fulltrúi til viðbótar (2 fulltrúar fyrir 

yngriflokka) 

Héraðssambönd og Íþróttabandalög sem hafa körfuknattleik iðkaðan innan sinna vébanda 

skulu eiga rétt á einum (1) fulltrúa á körfuknattleiksþing. Ekki er heimilt að framselja 

atkvæðisrétt þeirra. 

 

Aðilardarfélög sem eru í skuld við KKÍ viku fyrir upphaf þings, missa atkvæðarétt á þingi. 

Kjörbréfanefnd ber að ganga úr skugga um, að þessu ákvæði sé framfylgt. Aðildarfélög sem 

eru í skuld við KKÍ við upphaf formannafundar missir atkvæðarétt á fundinum. Stjórn KKÍ ber 

að ganga úr skugga um, að þessu ákvæði sé framfylgt. 

 

Þingið skal halda á tímabilinu mars-maí annað hvert ár. Stjórn KKÍ skal boða bréflega til 

þingsins með minnst sex (6) vikna fyrirvara. Málefni, sem sambandsaðilar óska að tekin verði 

fyrir á þinginu, skulu tilkynnt stjórn KKÍ minnst þrem (3) vikum fyrir þing. Þá skal stjórn KKÍ 

kynna sambandsaðilum dagskrá þingsins ásamt ársskýrslu stjórnar í síðasta lagi einni viku 

fyrir þing. 

 

Körfuknattleiksþingið er lögmætt, ef löglega hefur verið til þess boðað. 

 

Heimilt er að körfuknattleiksþing sé pappírslaust þing sé hægt að koma því við. 

 

Þingboð og annað sem senda þarf sambandsaðilum vegna Körfuknattleiksþings má senda með 

rafrænum pósti. 

 

Stjórn KKÍ skal skipa kjörnefnd eigi síðar en þremur (3) vikum fyrir körfuknattleiksþing og skal 

nefndin leggja fram tillögur til körfuknattleiksþing um nýja stjórnarmenn eins og lög gera ráð 

fyrir. 

6. grein 

Allir þingfulltrúar skulu hafa kjörbréf og hafa fulltrúar atkvæðisrétt samkvæmt kjörbréfum 

er þingið hefur samþykkt þau. Kjörbréf skulu send til aðildarfélaga þremur (3) vikum fyrir þing 

og skuliu aðildarfélög skila inn kjörbréfum útfylltum til skrifstofu KKÍ viku fyrir þing. 

 

Félögum er heimilt að skila kjörbréfum með rafrænum pósti. 

 

Auk þeirra eiga rétt á þingsetu og hafa þar málfrelsi og tillögurétt: 

a) Stjórn og starfsmenn KKÍ 

b) Endurskoðendur KKÍ 

c) Framkvæmdastjórn ÍSÍ 

d) Framkvæmdastjórar KKÍ og ÍSÍ 

e) Allir nefndarmenn fastanefnda KKÍ 

f) Dómarar dómstóla áfrýjunardómstóls KKÍ 

g) Fulltrúi ráðherra íþróttamála 

h) Einn fulltrúi Körfuknattleiksdómarafélags Íslands 

i) Einn fulltrúi Körfuknattleiksþjálfarafélags Íslands 

Auk þess getur stjórn KKÍ boðið aðilum þingsetu ef hún telur ástæðu til.  

 

Hver fulltrúi hefur eitt atkvæði, en auk þess getur hann farið með eitt annað atkvæði 

samkvæmt skriflegu umboði. Þingfulltrúi getur ekki farið með atkvæði tveggja félaga, hvorki 

sem fulltrúi né með umboði. Þó er fulltrúa héraðssambands heimilt að hafa umboð frá félagi 

innan síns sambands. 

7. grein 

Aukaþing má halda ef nauðsyn krefur, ef 2/3 hlutar formannafundar sem mæta til löglega 

boðaðs formannafundar eða helmingur sambandsaðila óskar þess. 

 

Alla boðunar- og tilkynningafresti til aukaþings má hafa helmingi styttri en til reglulegs þings. 

Fulltrúar á aukaþingi eru þeir sömu og voru á næsta reglulega þingi á undan og gilda sömu 

kjörbréf. Þó má kjósa að nýju í stað fulltrúa, sem er látinn, veikur eða fluttur úr héraðinu, eða 

er forfallaður á annan hátt. Á aukaþingi má ekki gera laga- eða leikreglnabreytingar og ekki 

kjósa stjórn nema bráðabirgðastjórn, ef helmingur kjörinnar stjórnar hefur sagt af sér eða 

hætt störfum af öðrum orsökum, eða stjórnin að eigin dómi orðin óstarfhæf. Á aukaþingi 

boðuðu af formannafundi er heimilt að gera reglugerðabreytingar sem þegar hafa verið lagðar 

fram til umræðu á formannafundi. 

 

Að öðru leyti gilda um aukaþing sömu reglur og um reglulegt körfukattleiksþing. 

8. grein 

1. Þingsetning. 

2. Kosning starfsmanna: 

a) Kosning kjörbréfanefndar. 

b) Kosning fyrsta og annars þingforseta. 

c) Kosning fyrsta og annars þingritara. 

3. Kosning fastra nefnda: 

a) Fjárhagsnefnd. 

b) Laga- og leikreglnanefnd. 

c) Allsherjarnefnd. 

Nefndir þessar eru skipaðar þremur mönnum hver og kjósa þær sér formann.  

4. Fráfarandi stjórn gefur skýrslu. 

5. Gjaldkeri leggur fram endurskoðaða reikninga sambandsins til samþykktar. 

6. Stjórnin leggur fram fjárhagsáætlanir fyrir næsta ár. 

7. Lagðar fram laga- og leikreglnabreytingar þær, sem borist hafa til stjórnarinnar. 

8. Teknar til umræðu aðrar tillögur og önnur mál, sem borist hafa til stjórnarinnar. 

 

- ÞINGHLÉ - 

 

9. Nefndarálit og tillögur og atkvæðagreiðslur um þær. 

10. Önnur mál. 

11. Kosning formanns.  

12. Kosning níu meðstjórnenda. 

13. Kosning sex manna í aga og úrskurðarnefnd KKÍ. 

14. Kosning þriggja manna í Áfrýjunardómstól KKÍ og þriggja til vara. 

15. Kosning tveggja endurskoðenda. 

16. Kosning fulltrúa á Íþróttaþing.  

17. Þingforseta og þingritara falið að ganga frá þinggerð. 

18. Þingslit. 

 

Allir aðilar eru kosnir til tveggja ára. 

 

Fái þeir sem um er kosið, jafnmörg atkvæði, skal kjósa um þá á ný bundinni kosningu. Verði 

þeir enn jafnir, ræður hlutkesti. Einfaldur meirihluti ræður úrslitum, nema um lagabreytingar 

sé að ræða þá þarf 2/3 hluta greiddra atkvæða. Þingið getur með 2/3 hluta atkvæða 

viðstaddra fulltrúa leyft að taka fyrir mál, sem komið er fram eftir að dagskrá þingsins var 

send sambandsaðilum. 

 

Ársskýrslu KKÍ, sem stjórnin skal leggja fyrir þingið og ágrip af fundargerðum þingsins, skal 

senda framkvæmdastjórn ÍSÍ og sambandsaðilum KKÍ innan tveggja mánaða frá þingslitum. 

9. grein 

Stjórn KKÍ fer með æðsta vald í málefnum sambandsins milli þinga. Stjórn KKÍ skipa tíu 

menn., formaður og níu meðstjórnendur. Til að ná kjöri sem formaður þarf meirihluta greiddra 

atkvæða. Náist ekki meirihluti við fyrstu kosningu skal kjósa á ný um þá tvo menn sem flest 

atkvæði hlutu. Ræður þá einfaldur meirihluti atkvæða úrslitum. 

 

Stjórnin skiptir með sér verkum að öðru leyti en ákveðið er í þessum lögum. Formaður KKÍ 

boðar stjórnarfundi og stjórnar þeim.  

 

Þeir sem hyggjast gefa kost á sér til setu í stjórn KKÍ skulu tilkynna það til kjörnefndar KKÍ 

ekki síðar en 10 dögum fyrir Körfuknattleiksþing. Berist ekki framboð fyrir þann tíma skal 

kjörnefnd hlutast til um tilnefningu aðila til stjórnarkjörs á ársþingi. 

 

Stjórn KKÍ er heimilt að ráða launað starfsfólk, m.a. framkvæmdastjóra og skal stjórnin setja 

honum erindisbréf. 

 

Reikningsár KKÍ skal vera almanaksárið. 

10. grein 

Stjórn KKÍ skal strax að loknu körfuknattleiksþingi skipa eftirtaldar nefndir: 

 

Mótanefnd 

Dómaranefnd 

Afreksnefnd 

Fjárhagsnefnd 

Fræðslunefnd 

Siðanefnd 

Hver nefnd skal skipuð minnst þremur mönnum, nema annað sé ákveðið í reglugerð. 

 

Stjórn KKÍ skal setja öllum nefndum skipunarbréf. Í upphafi starfsárs skulu nefndir gera 

starfsáætlun og skal hún lögð fyrir stjórn KKÍ til staðfestingar. Nefndir KKÍ hafa ekki 

sjálfstæðan fjárhag, nema stjórn KKÍ ákveði annað í skipunarbréfi. Stjórn KKÍ skal boða 

formenn nefnda og fulltrúa dómara eða þjálfara á stjórnarfundi þegar þurfa þykir eða þeir 

óska þess. 

11. grein 

Öll aðildarfélög KKÍ eiga rétt á að tilnefna einn fulltrúa á formannafund KKÍ. Þar eiga einnig 

sæti stjórnarmenn KKÍ. Formannafundur skal boðaður minnst einu sinni á keppnistímabili. 

Formaður KKÍ boðar til fundar og stjórnar fundum. Formannafundur er vettvangur umræðu 

um körfuknattleiksmál. Hann er stjórn KKÍ einnig ráðgefandi um lausn ýmissa mála, sem 

koma upp milli körfuknattleiksþinga. Stjórn KKÍ verður að leggja endurskoðaða ársreikninga 

og fjárhagsáætlun KKÍ fyrir formannafund það ár sem körfuknattleiksþing er ekki haldið. Þegar 

ný gjaldskrá er gefin út vegna kostnaðar við dómara skal bera gjaldskrána upp á 

formannafundi til samþykktar. 

12. grein 

Starfssvið stjórnar KKÍ er m.a.: 

 

1. Að framkvæma ályktanir körfuknattleiksþingsins. 

2. Að vinna að stofnun nýrra sérráða í samráði við hlutaðeigandi héraðssambönd. 

3. Að vinna að eflingu körfuknattleiks í landinu. 

4. Að hafa eftirlit með, að leikreglur og reglugerðir fyrir körfuknattleik séu jafnan í 

nauðsynlegu samræmi við alþjóðareglur. 

5. Að taka ákvarðanir um veitingu heiðursmerkja og viðurkenninga. 

6. Að senda framkvæmdastjórn ÍSÍ lögboðnar skýrslur. 

7. Að líta eftir því, að lög og reglur KKÍ séu haldnar. 

8. Að hafa yfirumsjón með körfuknattleiksmótum. 

9. Að samþykkja alþjóðamót, sem haldin eru á Íslandi. 

10. Að samþykkja þátttöku íslenskra körfuknattleiksliða í alþjóðamótum erlendis. 

11. Að koma fram innanlands og erlendis f.h. körfuknattleikshreyfingarinnar í landinu. 

12. Að skera úr ágreiningi eða taka ákvarðanir um málefni sem lög þessi eða/og reglugerðir 

KKÍ ná ekki yfir 

13. Að ákveða þátttökugjöld fyrir hvert tímabil. 

14. Stjórn KKÍ er heimilt að banna körfuknattleiksviðburði sem fara fram á sama tíma og 

stórleikir á vegum sambandsins. 

 

Stjórn og/eða framkvæmdastjóri KKÍ líta eftir því að lög og reglugerðir KKÍ og leikreglur séu 

haldin og geta vísað brotum aðila til aga og úrskurðarnefndar KKÍ eftir atvikum til úrskurðar. Í 

sérstökum tilfellum þegar lög þessi eða reglugerðir KKÍ eru ekki fullnægjandi geta þau tekið til 

skoðunar sjálfstætt brot aðila og beitt þeim viðurlögum er getur í lögum þessum. 

 



75 

Stjórn KKÍ hefur frjálsan aðgang að öllum körfuknattleiksmótum og sýningum, sem fram fara 

innan vébanda KKÍ. 

13. grein 

Stjórn KKÍ setur nauðsynlegar reglugerðir um þau málefni, sem snúa að allri framkvæmd 

laga þessara. Nær það til allra breytinga á gildandi reglugerðum sem og setningu nýrra 

reglugerða.  

 

Nýjar reglugerðir og breytingar á gildandi reglugerðum skulu kynntar aðildarfélögum með 

rafrænum pósti og taka þær gildi þá þegar. Ekki þarf að birta þær með sérstökum hætti svo 

þær öðlist gildi heldur er nægjanlegt að þær séu kynntar með rafrænum pósti. 

 

Óski aðildarfélög eftir setningu nýrra reglugerða eða breytinga á gildandi reglugerðum skal 

slíkum óskum beint til stjórnar KKÍ. 

14. grein 

Dómstig KKÍ eru: 

a) Aga og úrskurðarnefnd KKÍ 

b) Áfrýjunardómstóll KKÍ 

15. grein 

Aga- og úrskurðarnefnd KKÍ skal skipuð formanni og tveimur varaformönnum, sem skulu 

allir löglærðir, og auk þeirra þremur mönnum. Skulu þeir kosnir á körfuknattleiksþingi til 

tveggja ára í senn. 

 

Nefndin starfar skv. aga- og úrskurðarreglum KKÍ og skulu a. m. k. þrír taka þátt í ákvörðun 

nefndarinnar og skal a. m. k. einn þeirra vera formaður eða varaformaður. 

 

Nefndin getur tekið ákvörðun um viðurlög skv. lögum þessum, reglugerðum KKÍ og aga- og 

úrskurðarreglum KKÍ gegn aðildarfélögum, forráðamönnum, leikmönnum, þjálfurum, 

starfsmönnum og öðrum þeim, sem eru innan vébanda aðildarfélaga KKÍ. 

16. grein 

Áfrýjunardómstóll KKÍ starfar skv. lögum þessum og reglugerð KKÍ um áfrýjunardómstól. 

17. grein 

Áfrýjunardómstóll KKÍ skal skipaður 3 löglærðum dómurum og 3 löglærðum til vara. 

 

Dómarar skulu kosnir á reglulegu körfuknattleiksþingi til setu fram að næsta reglulega 

körfuknattleiksþingi og kýs dómstóllinn sér forseta. 

 

Dómstóllinn starfar skv. lögum þessum og reglugerð KKÍ um áfrýjunardómstól KKÍ og skulu a. 

m. k. þrír fara með mál og skipar forseti í dóminn í hverju máli fyrir sig. 

18. grein 

Dómstóllinn tekur fyrir áfrýjanir vegna úrskurða aga- og úrskurðarnefndar sem ekki eru 

endanlegir samkvæmt reglugerð KKÍ um aga- og úrskurðarnefnd.  

Ákvarðanir dómstólsins eru endanlegar og bindandi fyrir málsaðila. Þó er heimilt að áfrýja til 

áfrýjunardómstóls ÍSÍ þeim málum, sem hafa almennt gildi fyrir íþróttahreyfinguna í heild. 

19. grein 

Aga- og úrskurðarnefnd KKÍ og áfrýjunardómstóll KKÍ hafa fullnaðarlögsögu yfir þeim 

málefnum sem koma upp innan vébanda Körfuknattleikssambands Íslands, sem varða lög og 

reglugerðir KKÍ eftir því sem við á.  

 

Aga- og úrskurðarnefnd KKÍ og áfrýjunardómstóll KKÍ skulu lúta lögum þessum og 

reglugerðum og skulu öll ágreiningsmál gagnvart aðildarfélögum KKÍ, forráðamönnum 

félaganna, leikmönnum, þjálfurum, liðsstjórum og öðrum þeim sem eru innan vébanda 

aðildarfélaga KKÍ rekin fyrir aga- og úrskurðarnefnd KKÍ og áfrýjunardómstól KKÍ nema það sé 

sérstaklega heimilað í lögum eða reglugerðum KKÍ að reka málið fyrir nefndum innan KKÍ en 

aldrei skal heimilt að reka ágreiningsmál fyrir almennum dómstólum  

 

Ágreiningsmál aðila innan vébanda KKÍ gagnvart aðila innan vébanda erlends 

körfuknattleikssambands skal fara með samkvæmt reglum FIBA World eða FIBA Europe og 

hefur FIBA World eða FIBA Europe lögsögu í slíkum málum. Ákvarðanir FIBA World eða FIBA 

Europe í slíkum málum eru endanlegar og bindandi fyrir alla aðila en ákvörðunum FIBA World 

eða FIBA Europe er hægt að skjóta til Íþróttadómstólsins (Court of Arbitration for Sport, 

skammstafað CAS) í Lausanne í Sviss sem leysir þá endanlega úr ágreiningsmálinu í samræmi 

við reglur um gerðardómsmeðferð mála á íþróttasviði (Code of Sports-related Arbitration). Er 

sú niðurstaða endanleg og bindandi fyrir aðila. 

20. grein 

Aðildarfélög KKÍ skulu tilkynna skrifstofu KKÍ tímasetningu aðalfundar sé hann haldinn með 

minnst viku fyrirvara. Einnig skulu ársskýrsla og fundargerð aðalfundar send skrifstofu KKÍ.  

 

Þegar mynduð er ný stjórn skal senda þær breytingar til KKÍ í síðasta lagi tveim vikum eftir að 

stjórn er mynduð. 

21. grein 

Lög þessi öðlast gildi þegar framkvæmdastjórn ÍSÍ hefur samþykkt þau. 

22. grein 

Tillögur um að leggja KKÍ niður má aðeins taka fyrir á lögmætu körfuknattleiksþingi. Til 

þess að samþykkja þá tillögu þarf minnst 3/4 hluta atkvæða. Hafi slík tillaga verið samþykkt, 

skal gera öllum sambandsaðilum grein fyrir henni í þingskýrslunni og tillagan síðan látin ganga 

til reglulegs þings. Með fulltrúakjöri sínu til þess þings taka aðilar afstöðu til tillögunnar. Verði 

tillagan samþykkt öðru sinni, er það fullgild ákvörðun um að leggja KKÍ niður. Ákveður það 

þing síðan hvernig skuli ráðstafa eignum KKÍ, en þeim má aðeins verja til eflingar 

körfuknattleiksíþróttinni í landinu. 

Samþykkt á Körfuknattleiksþingi í Skagafirði 6.-7. maí 2011 

